
Монгол Улсын Их Хурлын 2021 оны намрын ээлжит чуулганы
Хүний эрхийн дэд хорооны 11 дүгээр сарын 02-ны өдөр
/Мягмар гараг/-ийн хуралдааны товч тэмдэглэл
 
Хүний эрхийн дэд хорооны дарга Б.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 9 гишүүнээс 5 гишүүн хүрэлцэн ирж, 55.6 хувийн ирцтэйгээр хуралдаан 14 цаг 10 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ш.Раднаасэд. 


Улсын Их Хурлын гишүүн С.Одонтуяа хуралдаанд оролцов.

           Нэг.Монгол Улсын Үндсэн хуулийн Арван зургадугаар зүйлийн 16 дахь заалтын “итгэл үнэмшилтэй байх, үзэл бодлоо чөлөөтэй илэрхийлэх, үг хэлэх, хэвлэн нийтлэх, тайван жагсаал, цуглаан хийх эрх чөлөөтэй ...” гэж заасан эрхийн талаар болон Жагсаал, цуглаан хийх журмын тухай хуулийн хэрэгжилтийн талаарх асуудал

Хэлэлцэж буй асуудалтай холбогдуулан Хүний эрхийн Үндэсний Комиссын гишүүн Г.Нарантуяа, Б.Энхболд, мөн Комиссын референт Ж.Алтантуяа, Улсын ерөнхий прокурорын орлогч, Төрийн хууль цаазын шадар зөвлөх М.Чинбат, Нийслэлийн ерөнхий прокурорын газрын ерөнхий прокурор Ц.Ариунболд, Цагдаагийн ерөнхий газрын Тэргүүн дэд дарга Ц.Ням-Очир, мөн газрын Мөрдөн байцаах албаны дарга Б.Батсуурь, Хуулийн хэлтсийн дарга Л.Нямдаваа, Шүүхийн шийдвэр гүйцэтгэх газрын Хорих ял эдлүүлэх албаны дарга Б.Нандинболор, мөн албаны дэд дарга бөгөөд Харуул хамгаалалт, аюулгүй байдлын хэлтсийн дарга Ч.Мөнх-Эрдэнэ, “Эмнести интернэшнл” ТББ-ын гүйцэтгэх захирал Б.Алтантуяа нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг, Улсын Их Хурал дахь Ардчилсан намын бүлгийн Ажлын албаны референт Д.Батмөнх нар байлцав.


Хуулийн хэрэгжилтийн талаар Цагдаагийн ерөнхий газрын мэдээллийг Цагдаагийн ерөнхий газрын Тэргүүн дэд дарга Ц.Ням-Очир, Хүний эрхийн Үндэсний Комиссын мэдээллийг Хүний эрхийн Үндэсний Комиссын гишүүн Г.Нарантуяа нар танилцуулав.

Танилцуулгатай холбогдуулан Улсын Их Хурлын гишүүн Ш.Адьшаа, Ж.Сүхбаатар, Н.Учрал, С.Одонтуяа, Д.Ганбат, Ц.Сандаг-Очир, Ц.Мөнхцэцэг, Б.Энхбаяр нарын тавьсан асуултад Улсын ерөнхий прокурорын орлогч, Төрийн хууль цаазын шадар зөвлөх М.Чинбат, Хүний эрхийн Үндэсний Комиссын гишүүн Г.Нарантуяа, Б.Энхболд, Цагдаагийн ерөнхий газрын Тэргүүн дэд дарга Ц.Ням-Очир, Шүүхийн шийдвэр гүйцэтгэх газрын Хорих ял эдлүүлэх албаны дэд дарга бөгөөд Харуул хамгаалалт, аюулгүй байдлын хэлтсийн дарга Ч.Мөнх-Эрдэнэ, Цагдаагийн ерөнхий газрын Мөрдөн байцаах албаны дарга Б.Батсуурь, “Эмнести интернэшнл” ТББ-ын гүйцэтгэх захирал Б.Алтантуяа нар хариулж, тайлбар хийв.

Улсын Их Хурлын гишүүн Ж.Сүхбаатар, Ш.Адъшаа, Д.Ганбат, Н.Алтанхуяг, Ц.Мөнхцэцэг, Б.Энхбаяр нар үг хэлэв.

Дэд хорооны гишүүд Монгол Улсын Үндсэн хуулийн Арван зургадугаар зүйлийн 16 дахь  заалтын “итгэл үнэмшилтэй байх, үзэл бодлоо чөлөөтэй илэрхийлэх, үг хэлэх, хэвлэн нийтлэх, тайван жагсаал, цуглаан хийх эрх чөлөөтэй ...” гэж заасан эрхийн талаар болон Жагсаал, цуглаан хийх журмын тухай хуулийн хэрэгжилтийн талаарх мэдээллийг сонсов.


Дэд хорооны хуралдаанаар 1 асуудал хэлэлцэв.

Хуралдаан 2 цаг 17 минут үргэлжилж, 9 гишүүнээс 8 гишүүн хүрэлцэн ирж, 88.9 хувийн ирцтэйгээр 16 цаг 27 минутад өндөрлөв.

Тэмдэглэлтэй танилцсан:

ХҮНИЙ ЭРХИЙН ДЭД 

ХОРООНЫ ДАРГА





Б.ЭНХБАЯР

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
ХҮНИЙ ЭРХИЙН ДЭД ХОРООНЫ 11 ДҮГЭЭР САРЫН 02-НЫ ӨДӨР
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Б.Энхбаяр: Дэд хорооны гишүүдийнхээ амгаланг айлтгая.

Хүний эрхийн дэд хорооны 2021 оны 11 дүгээр сарын 02-ны өдрийн хуралдааны ирцийг та бүхэнд танилцуулъя. 
Хүрэлцэн ирсэн гишүүд Мөнхцэцэг гишүүн ирсэн байна. Учрал гишүүн ирсэн байна. Сүхбаатар гишүүн ирсэн байна. Ганбат гишүүн ирсэн байна. 
Мөн Одонтуяа гишүүн оролцож байна. 
Ингээд хуралдааны Хүний эрхийн дэд хорооны ирц 9 гишүүнээс 5 гишүүн хүрэлцэн ирсэн байна. 55,6 хувийн ирцтэй хурал хийх боломжтой байна аа. 
Ингээд Хүний эрхийн дэд хорооны хурлыг нээснийг мэдэгдье. 
Өнөөдрийн Хүний эрхийн дэд хорооны хуралдаанаар хэлэлцэх асуудлыг та бүхэнд танилцуулъя. 
Монгол Улсын Үндсэн хуулийн Арван зургадугаар зүйлийн 16 дахь  заалтын “итгэл үнэмшилтэй байх, үзэл бодлоо чөлөөтэй илэрхийлэх, үг хэлэх, хэвлэн нийтлэх, тайван жагсаал, цуглаан хийх эрх чөлөөтэй ...” гэж заасан эрхийн талаар болон Жагсаал, цуглаан хийх журмын тухай хуулийн хэрэгжилтийн талаарх асуудлыг хэлэлцэнэ ээ. 

Хэлэлцэх асуудлаар өөр саналтай гишүүн байна уу. Алга байна. 
Хэлэлцэх асуудлаа баталъя.

Хэлэлцэх асуудалдаа оръё. 
Өнөөдрийн хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг та бүхэнд танилцуулъя. Нарантуяа Хүний эрхийн Үндэсний Комиссын гишүүн, Энхболд Хүний эрхийн Үндэсний Комиссын гишүүн, Чинбат Улсын ерөнхий прокурорын орлогч, Төрийн хууль цаазын шадар зөвлөх, Ариунболд Нийслэлийн ерөнхий прокурорын газрын ерөнхий прокурор, Ням-Очир Цагдаагийн ерөнхий газрын Тэргүүн дэд дарга, цагдаагийн хурандаа, Батсуурь Цагдаагийн ерөнхий газрын Мөрдөн байцаах албаны дарга, цагдаагийн хурандаа, Нямдаваа Цагдаагийн ерөнхий газрын Хуулийн хэлтсийн дарга, цагдаагийн хурандаа, Нандинболор Шүүхийн шийдвэр гүйцэтгэх ерөнхий газрын Хорих ял эдлүүлэх албаны дарга, хурандаа, Мөнх-Эрдэнэ Шүүхийн шийдвэр гүйцэтгэх ерөнхий газрын Хорих ял эдлүүлэх албаны дэд дарга бөгөөд Харуул хамгаалалт, аюулгүй байдлын хэлтсийн дарга, хурандаа, Алтантуяа “Эмнести интернэшнл” төрийн бус байгууллагын гүйцэтгэх захирал, Алтантуяа Хүний эрхийн Үндэсний Комиссын референт гэсэн ийм албаны хүмүүс хуралдаанд оролцож байна. 
Хуралдаанд Цагдаагийн ерөнхий газрын дарга, генерал Болд дарга оролцох ёстой. Болд дарга Тусгай хяналтын дэд хороо хуралдаж байгаа юм байна. Одоо хурал давхацсан учраас. 
Хуралдаанд Адьшаа гишүүн хүрэлцэн ирсэн байна. Ингээд ирц 6 гишүүн хүрэлцэн ирсэн байна аа. 
Хэлэлцэх асуудалтай холбоотойгоор холбогдох материалыг та бүхэнд бас тараасан байгаа. Уг асуудлын талаар хэлэлцэж байгаа асуудалтай холбогдуулан Цагдаагийн ерөнхий газрын мэдээллийг Цагдаагийн ерөнхий газрын Тэргүүн дэд дарга, цагдаагийн хурандаа Цэвээндоржийн Ням-Очир танилцуулна. 
Мөн хэлэлцэж байгаа асуудалтай үүний дараа Хүний эрхийн Үндэсний Комиссын мэдээллийг Хүний эрхийн Үндэсний Комиссын гишүүн Ганбатын Нарантуяа танилцуулна. 
Тус бүр 10 минутын мэдээллийг Дэд хорооны гишүүдэд хийнэ. 
Үүний дараа Улсын Их Хурлын чуулганы хуралдааны дэгийн тухай хуулийн арван гурвын нэгийн хоёрт заасны дагуу гишүүд тус бүр дөрвөн минутаас илүүгүй, нэмэлт асуулт асуух хугацаа нэг минутаас илүүгүй хариулт, тайлбар хангалтгүй гэж тухайн гишүүн үзвэл нэг минутаас илүүгүй хугацаагаар нэмэлт асуулт асууж, тайлбар хэлнэ. 
Асуулт, хариултын дараа бас үг хэлэх ажиллагаа явагдана. Ингээд холбогдох саналуудаа Дэд хорооны гишүүд илэрхийлнэ ээ. 
Ингээд дарааллын дагуу Цагдаагийн ерөнхий газрын мэдээллийг Цагдаагийн ерөнхий газрын Тэргүүн дэд дарга, цагдаагийн хурандаа Цэвээндоржийн Ням-Очир танилцуулна. Ням-Очир даргыг урьж байна. 4 номерын микрофон.

Ц.Ням-Очир:  Эрхэм Улсын Их Хурлын, Хүний эрхийн дэд хорооны гишүүд ээ. Та бүгдийн энэ өдрийн амар амгаланг эрье ээ. 
Монгол Улсын Үндсэн хуулийн Арван дөрөвдүгээр зүйлийн арван зургаад итгэл үнэмшилтэй байх, үзэл бодлоо чөлөөтэй илэрхийлэх, үг хэлэх, хэвлэн нийтлэх, тайван жагсаал цуглаан хийх эрхтэй гэж заасан. Жагсаал цуглааныг бол Жагсаал цуглаан хийх журмын тухай хуулиар бол тогтоож өгсөн байдаг аа. Мөн Үндсэн хуулийн Арван есдүгээр зүйлийн гуравт бол хүний эрхийг эрх чөлөөгөө эдлэхдээ үндэсний аюулгүй байдал, бусад хүний эрхийн эрх чөлөөг хохироож, нийгмийн хэв журмыг гажуудуулж болохгүй гэж заасан байдаг. Үндсэн хуульд заасны дагуу Монгол Улсын нутаг дэвсгэрт тайван жагсаал хийх, иргэдийн Үндсэн хуулийн эрх чөлөөг баталгаажуулах, жагсаалт цуглаан хийх журмыг тогтоох, уул арга хэмжээний үед нийгмийн хэв журам, иргэдийн аюулгүй байдлыг хангахтай холбогдсон харилцааг зохицуулахаар Жагсаал цуглааны журмын тухай хуулийг баталж, одоо хүчин төгөлдөр бид мөрдөн ажиллаж байна аа. Тус хуулийн долоодугаар зүйлд жагсаал, цуглаан хийхийг хориглосон газрыг бол хуульчилсан байдаг. Үүнд бол 7.2-т цэрэг, цагдаа болон төрийн тусгай хамгаалалтад байгаа газар, 7.6-д Нийслэл Улаанбаатар хотын Сүхбаатарын талбай, Төрийн ордны нутаг дэвсгэрт хамаарах хэсэг гэж тус тус заасан байна аа. 
Мөн хуулийн наймдугаар зүйлд жагсаал цуглаан болон өлсгөлөн зохион байгуулахыг хориглох үндэслэлийг хуульчилж өгсөн байдаг. Үүнд бол одоо 8.3-т нь бол гамшиг, аюул тохиолдсон бол тухайн нутаг дэвсгэрт уг шалтгаан арилтал жагсаал, цуглаан хийхийг хориглолоо гээд. Мөн хуулийн арван нэгдүгээр зүйлд жагсаал, цуглаан зохион байгуулагчийн үүргийг хуульчилсан ба 11.8-д Нийслэл Улаанбаатар хотын Сүхбаатарын талбайд жагсаал, цуглаан зохион байгуулахдаа гэр, майхан бусад түр орогнох байр барих болон хоноглохгүй байх, түүнчлэн бүх төрлийн тээврийн хэрэгсэл, ердийн хөсөг нэвтрүүлэхгүй байхаар заасан. Мөн хуулийн арван дөрөвдүгээр зүйлд жагсаал, цуглааныг албадан тараах үндэслэлийг хуульчилсан ба 14.2-т жагсаал, цуглаан хийхийг бүртгэсэн, эсхүл харьяалах нутаг дэвсгэрт бүртгүүлэлгүйгээр жагсаал, цуглаан зохион байгуулагдаж байгаа засаг захиргаа, нутаг дэвсгэрийн нэгжийн засаг дарга энэ зүйлийн нэг дэх хэсэгт заасан тохиолдолд бий болсон нөхцөл байдлын жагсаал, цуглаан зохион байгуулагчид мэдэгдэж, хоёр цагийн дотор түүнийг бол тараахыг бичгээр шаардана аа. 14.3-т нь энэ хуулийн хоёр дахь хэсэгт заасан шаардлага авсан зохион байгуулагч жагсаал, цуглааныг сайн дураар тараахаас татгалзаагүй боловч уг үйл ажиллагааг дурдсан цаг хугацаа өнгөрсний дараа цаашид үргэлжлүүлбэл жагсаал, цуглааныг цагдаагийн байгууллага хуульд заасан арга хэрэгслээр албадан тараана. Уул жагсаал, цуглааныг албадан тараахад, цагдаагийн байгууллагын хүч хэрэгсэл хүрэлцэхгүй бол Монгол Улсын үндэсний аюулгүй байдлыг хангах тусгайлсан чиг үүрэгтэй байгууллагуудын туслалцааг авч ажиллана аа гэж тус тус бол хуульчлан зааж өгсөн байдаг аа. 
Сүүлийн 2 жилийн хугацаанд зарим улс төрийн нам, эвсэл, иргэний хөдөлгөөн, төрийн бус байгууллага, иргэнээс бол дараах жагсаал цуглааныг бол хийсэн байна. Үүнд: одоо 2020 онд бол Нийслэл Улаанбаатар хотод бол 201 удаа, орон нутагт бол 36 удаа буюу нийт 237 жагсаал, цуглааныг бол зохион байгуулсан байна аа. Энд бол 3 удаа өлсгөлөн зарласан байгаа. 
Энэ оны 10 сарын байдлаар Нийслэлд хотод бол 189 жагсаал, цуглааныг зохион байгуулсан. Орон нутагт бол 25 жагсаал цуглааныг байгуулсан. Өлсгөлөн зарласан тоо нь бол 9 байгаа юм. Дээрх хугацаанд бол коронавируст цар тахалтай тэмцэх, урьдчилан сэргийлэх чиглэлээр Монгол Улсын Засгийн газар, Улсын онцгой комиссын тогтоол, Нийслэлийн засаг даргын захирамжийн дагуу гамшгаас хамгаалах өндөржүүлсэн болон бүх нийтийн бэлэн байдлын зэрэгт шилжсэн үед жагсаал, цуглаан зохион байгуулах талаар улс төрийн нам, эвсэл, иргэдийн хөдөлгөөн, төрийн бус байгууллагаас ирүүлсэн хүсэлтийг бол хүлээн авч бүртгэгдээгүй буюу бүртгэлгүй жагсаал, цуглаан одоо 214 удаа зохион байгуулагдсан байна аа гэж. 
Цагдаагийн байгууллагаас дээрх хуулийн дагуу тайван замаар жагсаал, цуглаан хийх эрхийг хангах үүднээс бүртгэлтэй болон бүртгэлгүйгээр зохион байгуулагдаж байгаа жагсаал, цуглааны үед хэв журам хамгаалж, түүнд оролцогчдын аливаа оролцогчдыг аливаа гэнэт халдлагаас хамгаалах үүргийг бол гүйцэтгэж ажилласан. Танилцуулж дууслаа.

Б.Энхбаяр:  Одоо хэлэлцэж байгаа асуудалтай холбогдуулан Хүний эрхийн Үндэсний Комиссын танилцуулга, мэдээллийг Хүний эрхийн Үндэсний Комиссын гишүүн Ганбатын Нарантуяа хийнэ ээ. 3 дугаар микрофон. 
Г.Нарантуяа: Тэгэхээр үзэл бодлоо илэрхийлэх эрх чөлөө, тайван хуран чуулах, тайван жагсаал, цуглаан хийх эрх чөлөөний асуудалд анхаарал хандуулж, Хүний эрхийн дэд хороог хуралдуулж байгаа Их Хурлын эрхэм гишүүдэд баярлалаа. Энд мэдээлэл өгөхөөр ирсэн бас одоо холбогдох албан тушаалтнууд, иргэний нийгмийн байгууллагынханд Хүний эрхийн Үндэсний Комиссын зүгээс талархал илэрхийлье ээ. 
Тэгэхээр Хүний эрхийн Үндэсний Комисс болл Монгол Улсын Үндсэн хууль, хууль, олон улсын гэрээгээр баталгаажуулсан хүний эрх, эрх чөлөөний хэрэгжилтэд хяналт тавьдаг үндсэн чиг үүрэгтэй тогтолцоог хянах үндсэн чиг үүрэгтэй. Энэ хүрээндээ бол иргэдээс хувь хүний эрх, эрх чөлөө зөрчигдсөн тухай гомдол мэдээллийг хүлээн авч, шалгах ажиллагаа явуулдаг, дүгнэлт гаргадаг ийм байгууллага аа. Тэгэхээр Хүний эрхийн Үндэсний Комиссын тайван жагсаал, цуглаан хийх эрх чөлөөтэй холбоотой ерөнхий байр суурийг комиссын гишүүн Нарантуяа миний бие, сүүлийн үед олон нийтийн анхаарал татаж байгаа, үзэл бодлоо их идэвхтэй илэрхийлсэн, хоёр иргэнээс ирүүлсэн гомдол мэдээлэл, энэ гомдол мэдээллийг шалгах ажиллагааны талаарх тодорхой асуудлын талаар болбол комиссын гишүүн Энхболд та бүхэнд асуулт, хариултын үеэр тодорхой хариулт өгнө өө. 
Тэгэхээр Хүний эрхийн Үндэсний Комиссоос Монгол Улсад хүний тайван жагсах, хуран чуулах, эрх чөлөөгөө эдлэх баталгаа хэврэг. Энэ орон зай цаашид улам хумигдах эрсдэлтэй байна аа гэж дүгнэж байгаа. Тогтолцооны талаас нь авч үзэхэд энэ байдалд нэг суурь шалтгаан, суурь шалтгааны үр дагавар болсон хоёр үндсэн шалтгаан байна аа гэж үзэж байна аа. 
Суурь шалтгаан нь тайван жагсаал, цуглаан зохион байгуулах, ялангуяа улс төрийн өнгө аястай, төрийн бодлого, үйл ажиллагааг шүүмжилсэн, үзэл бодол илэрхийлэх, жагсаж цуглахад, айж цэрвэх хачирхах, хардах төрийн албан хаагчийн хандлагатай холбоотой гэж бодож байна. Зүй нь тайван жагсаал, цуглаан бол ардчилсан улсын хэвийн амьдралын нэг хэсэг байж, эсрэг тэсрэг үзэл бодлын уралдаан, шүүмжлэл нь төрийн эрх мэдлийг хянах, бодлого, үйл ажиллагаагаа сайжруулахад чухал хувь нэмэр болох учиртай юм. Энэ бол мөн чанартаа олон ургалч, нээлттэй, хяналттай ардчилсан төрийн тогтолцоог сонгосны давуу бөгөөд үнэт чанар юм аа. Тийм учраас олон улсын эрх зүйгээр төрийн эрх мэдлийг хэрэгжүүлж байгаа улс төрийн хүчин засгийн бодлого, үйл ажиллагааг шүүмжилсэн үзэл бодол, жагсаал, цуглааныг зохион байгуулахад давуу боломж олгох, хамгаалах ийм зарчмыг тогтоосон байдаг аа. 
Шүүмжлэлт, үзэл бодол, үүнийгээ илэрхийлэх жагсаал, цуглаан зэрэг арга хэмжээг хэвийн зүйл гэж үзэх нийгмийн хандлага, төрийн албан хаагчдын хандлага тогтоогүй байгаагаас энэ талаарх эрх зүйн зохицуулалт, хуулийн хэрэгжүүлж байгаа практик нь хүчирхийллийн бус тайван жагсаал, цуглааныг дэмжих боломж олгох нөхцөлийг бүрдүүлэхэд биш хязгаарлах, зогсоох, намжаахад чиглэгдсэн ийм шинжтэй байна аа. Өөрөөр хэлбэл, үзэл бодлоо илэрхийлэх хүсэл зоригтой иргэн, жагсаал, цуглаанаас эмээж, түүнийг зогсоох сэдэлтэй цагдаагийн албан хаагч Сүхбаатарын талбайд уулздаг гэсэн үг ээ. 
Сэтгэлгээ хандлагын ийм дэвсгэр дээр иргэд тайван жагсаж цуглах эрх чөлөөгөө эдлэх орон зайг хэврэгшүүлэхэд хүргэж байгаа 2 үндсэн шалтгаан байгаа юм. Энэ бол эрх зүйн зохицуулалт, хуулийг хэрэглэж хэрэгжүүлж байгаа үйл ажиллагаа юм аа. Тэгэхээр 1994 онд батлагдсан Жагсаал, цуглаан хийх журмын тухай хууль анхнаасаа зарчмын шинжтэй ерөнхий бичигдсэн, нэмээд цаг үеэсээ хоцорсон байгаа. Олон асуудал байгаа, энэ хууль дотор. Үүний дотор бол зангилаа асуудал бол гадаад талбайд зохион байгуулагдах жагсаал, цуглааныг сум, дүүргийн засаг даргад мэдэгдэж бүртгүүлдэг энэ зохицуулалт байгаа. Тайван жагсаж цуглах эрхээ эдлэхэд дэмжлэг хамгаалалт авах үүднээс жагсаал, цуглааны цар хүрээ, явагдах газар, маршрут, цагийг төрийн байгууллагад мэдэгдэх ийм механизм болбол дэлхийн улс орнуудад үйлчилдэг. Гэхдээ энэ механизмын гол зорилго нь болбол жагсаал цуглааны зорилго, сэдлийг шүүж тунгааж, зөвшөөрөл өгөх биш, эрх чөлөөг хамгаалахад чиглэгдсэн байх ёстой. Тэгэхээр Монгол Улсад өнөөдөр үйлчилж байгаа эрх зүйн зохицуулалтын хүрээнд улс төрийн албан тушаалтан болох Засаг дарга жагсаал, цуглааныг зохион байгуулах мэдэгдлийг 3 хоногийн дотор хянаж үздэг. Бүртгэсэн эсэхээ бичгээр мэдэгддэг. Жагсаал, цуглааныг бүртгэхгүй гэж шийдсэн Засаг даргын шийдвэр үндэслэлтэй эсэхийг хянуулах механизм байхгүй байгаа нь болбол тайван жагсаал, цуглаан хийх эрх чөлөө, дур зоргын шинжтэй албан тушаалтны субъектив үнэлэмжээр хязгаарлагдах нөхцөлийг бүрдүүлсэн гэж үзэхээр байгаа юм аа. 
Ковид-19 цар тахлын үеэр  Засаг даргын захирамжаар бүх жагсаал, цуглааныг нийтлэг байдлаар хязгаарлах журмыг баталж хэрэгжүүлсэн нь хүний эрхийн зарчимд нийцэхгүй, мэдэгдэх, бүртгэх гэж нэрлэсэн боловч үнэн хэрэгтээ зөвшөөрөл авах ийм механизм байгаа тохиолдолд цаашид Монголхүү, Одбаяр болон хууль сахиулах үүрэгтэй цагдаагийн алба хаагчдын хооронд маргаан тэмцэл тасрахгүй, үзэл бодол, итгэл үнэмшилтэй иргэд эрүү, зөрчлийн хэрэгт холбогдож баривчлагдсаар хууль сахиулсан цагдаагийн энгийн албан хаагчид ажил амьдралаараа хохирсоор байх болно оо. Энэ мэт урьдчилан бүртгүүлэх боломжгүй аяндаа үүссэн, гэнэт үүссэн ийм тайван жагсаал цуглаан, эсвэл нэг жагсаал, цуглааны шаардлагыг эсэргүүцэж үзсэн өөр нэг жагсаал, цуглаан үүсэх, мөн civil obedience disobedience гэж нэрлэгддэг тээврийн хэрэгсэл, хүний урсгал, эдийн засгийн үйл ажиллагааг түр хугацаагаар хаах ийм одоо иргэний үл захирагдахуйн шинжтэй үйл ажиллагаа, өлсгөлөнгийн эрх зүйн зохицуулалт гэдэг юм уу, ялангуяа эдгээр үйл явцын үед процессын зохицуулалт байхгүй байгаа нь болбол үнэхээрийн энэ тогтолцооны тулгамдсан асуудал болж байгаа юм. Тэгэхээр энэ зохицуулалтыг хүний эрх, эрх чөлөөг хамгаалах, ардчилсан нийгмийн олон ургалч үзэл бодол, геологид боломж олгох ийм үзэл санаа, философийн үүднээс боловсронгуй болгох шаардлагатай байгаа юм аа. Энэ байр суурийг Хүний эрхийн Үндэсний Комисс 2021 оны 3 сард Улсын Их Хуралд өргөн барьсан Хүний эрх, эрх чөлөөний төлөв байдлын 20 дахь илтгэлдээ мөн илэрхийлсэн байгаа юм. 
Тэгэхээр өнгөрсөн саруудад болбол бид энэ бүх төрлийн жагсаал, цуглааныг харлаа. Өргөө амаржих газарт болсон үйл явдлыг эсэргүүцэж, иргэдийн үүсгэсэн жагсаал цуглаан болбол аяндаа үүссэн жагсаал цуглааны шинжтэй байсан.

Наадмын үйл ажиллагааг дэмжиж, эсэргүүцэж 2 өөр төрлийн жагсаал цуглаан, үзэл бодлоо илэрхийлэх арга хэмжээ үүссэн. Өлсгөлөнгүүд боллоо. Их Хурлын гишүүд оролцсон өлсгөлөн боллоо. Мөн одоо энэ ковидын хөл хорионы журам тэгш бус үйлчилж байгаатай холбоотой зарим хувийн хэвшлийн байгууллага сибел дисабилинс буюу тэр иргэний үл захирагдахуйн шинжтэй ийм арга хэмжээ авах үйл ажиллагаанууд боллоо. Энэ дээр үндсэндээ эрх зүйн зохицуулалт нь цагдаагийн албан хаагчдад болоод үзэл бодлоо илэрхийлж байгаа иргэдэд тодорхой чиглэмж өгч чадахгүй байгаа учраас энэ тэмцэл маргаан тасрахгүй байгаа юм аа. 
Мөн энэ нэгэнт эрх зүйн зохицуулалт ярьж байгаа процесстой холбоотой нэг чухал асуудлыг бас хөндөх нь зүйтэй гэж үзэж байна. Өнөөдрийн эрх зүйн зохицуулалтын хүрээнд жагсаал, цуглаан гэж зөвхөн хүмүүс цугларч, шаардлагаа тавьж байгаа тэр процессыг ойлгоод байгаа юм. Гэтэл жагсаал, цуглааны мөн чанар болбол энд хувь хүний эрх чөлөө боловч нийтээрээ хэрэгжүүлдэг. Энэ нь тодорхой бэлтгэл холбогдох, одоо хоорондоо холбогдох харилцах ийм шаардлага гарцаагүй үүсдэг. Ийм одоо үйл явц. Тэгэхээр тайван цуглах эрх чөлөөний хамгаалалт болбол үйл явц, тухайн үйл явц үргэлжилж байхад төдийгүй үйл явцын өмнө бас хойно энэ эрхийг хамгаалах ёстой юм аа. Хөрөнгө босгох, цуглааныг төлөвлөх үйл явдлын талаар мэдээлэл түгээх, зохион байгуулагчид хоорондоо харилцах, тэгээд арга хэмжээнд бэлтгэх, хүрэлцэж очих, цуглааны үйл ажиллагааг баримтжуулах, дамжуулах, цуглааныг орхин явах, энэ үе шатуудыг хамгаалж байж зохицуулж байж, тайван замаар үзэл бодлоо илэрхийлэх эрх чөлөө, баталгаатай хамгаалагдах боломж, эрх зүйн баталгаа үүснэ ээ гэж үзнэ ээ. 
Тэгэхээр өнөөдөр бол ийм эрх зүйн зохицуулалт байхгүйгээс жагсаж, цуглах талаар нийгмийн сүлжээнд уриалдаг юм уу, санаа санал солилцох, энэ тохиолдолд болбол хууль бусаар жагсаал, цуглаан зохион байгуулсан, хуйвалдсан тэр битгий хэл төрийн эрх мэдлийг хууль бусаар авах зэрэг ноцтой гэмт хэрэгт үзэл бодлоо идэвхтэй илэрхийлдэг иргэдийг холбогдуулж шалгах үндэслэл, нөхцөл байдал үүсээд байгаа. 
Хоёр дахь үндсэн шалтгаан нь бол би практик үйл ажиллагаа цагдаагийн албан хаагчдын одоо сургах, жагсаал цуглааныг зохицуулахад ийм ур чадвар олгох ийм одоо сургалтын үйл ажиллагаа огт хангалтгүй байгаа, үнэндээ бараг байхгүй байгаатай холбоотой гэж үзэж байна аа. Тэгэхээр цагдаагийн байгууллагаас жагсаал, цуглаан хийх эрх чөлөөний мөн чанар, үүний ардчилсан нийгэмд гүйцэтгэх ач холбогдол, учир утга эрх зүйн баталгааны талаар олон улсын эрх зүйн үндэсний эрх зүйн хүрээнд хэрхэн баталгаажсан талаар мэдлэг олгох иргэн, одоо иргэдийн хооронд үүссэн зөрчлийг хэлэлцээний аргаар шийдвэрлэх ур чадвар суулгах мөн одоо жагсаал цуглаанд бол хөндлөнгөөс хүч түрэмгийлэн, оролцохгүйгээр хяналт тавьдаг энэ чадавхыг ур чадварыг бол цагдаагийн албан хаагчдад төлөвшүүлэх суулгах шаардлагатай байгаад байгаа юм. 
Мөн нөгөө талаасаа жагсаал, цуглааны үйл явцад хяналт тавих, ажиглалт хийх, хүч нэг бүрийн тусгай хэрэгслийг хуульд заасны дагуу ашиглах, ийм цагдаагийн байгууллагын дотор бол тодорхой төлөвлөгөө, зааварчилгаа бий болгох ийм арга хэмжээг авах шаардлагатай байгаа юм аа. 
Тэгэхээр Хүний эрхийн Үндэсний Комиссоос Жагсаал, цуглаан хийх журмын тухай хууль, дагалдах эрх зүйн актуудыг боловсронгуй болгох, цагдаагийн албан хаагчдыг сургаж дадлагажуулах, манлайлах байр суурьтай оролцоход бэлэн байна. Энэ талаар хийж хэрэгжүүлж байгаа ажлууд байгаа гэдгийг та бүхэнд мэдээлье. Баярлалаа.

Б.Энхбаяр: Танилцуулга, мэдээлэл хийсэн албан тушаалтнуудад баярлалаа. 
Одоо хэлэлцэж байгаа асуудалтай холбогдуулан асуух асуулттай гишүүд нэрээ өгнө үү. 
Мөнхцэцэг гишүүнээр тасаллаа. Хуралдаанд Сандаг-Очир гишүүн бас хүрэлцэн ирсэн байгааг та бүхэнд танилцуулъя. 
Адьшаа гишүүн асуултаа асууя. 
Ш.Адьшаа: Энэ өдөр Улсын Их Хурлын Хүний эрхийн дэд хороо, иргэн Одбаяр, Монголхүү нарыг хууль бусаар цагдан хорьсон асуудлыг хэлэлцэж байна аа. Өнөөдөр ардчилсан нийгэмд хүний эрх, эрх чөлөө, үзэл бодлоо илэрхийлэх энэ асуудалд хүндэтгэлтэй хандаж, хуулийн хүрээнд үйл ажиллагаа явуулах энэ эрхэм зорилго нь баталгаатай байх ёстой гэдэг дээр санал бодол нэг байгаа юм аа. Гэхдээ би нэг хүний зөрчигдсөн эрхийн нөгөө талд нөгөө нийгмийн харилцааны зөрчигдсөн эрх бас явагдаж байгаатай холбогдуулаад Хүний эрхийн Үндэсний Комисс, прокурорын байгууллага, шүүхийн шийдвэр биелүүлэх байгууллага, цагдаагийн байгууллагаас ганц нэг мэдээллийн шинж чанартай зүйл тодруулъя аа. 
Хүний эрхийн Комиссын мэдээллийг сонслоо. Нарантуяа гишүүний мэдээллийг сонслоо. Энэ Хүний эрхийн Комиссын мэдээлэлд бас надад их сонин санагдаад байна л даа. Энд энэ хүний эрх зөрчсөн байна уу, зөрчөөгүй байна уу гэдэг тухай л ярих ёстой. Гэтэл өнөөдөр тэр 1994 оны Жагсаал, цуглааны тухай хууль өнөөгийн шаардлагад хангаагүй байгаагаас болсон ч юм шиг. Ийм юм ярих эрх байхгүй ээ. Хүний эрхийн Комиссынхон та нар дүгнэлт гаргах ёстой шүү. Энд одоо энэ Монголхүү, Одбаяр гэдэг хүнийг энэ цагдан хорьсон нь хүний эрх зөрчсөн юм уу, ямар хууль зөрчсөн юм гэдгийг л энэ хүний эрх дүгнэлт ярих ёстой шүү дээ. Түүнээс биш тэр хууль, зориг байхгүй болсон. Тэр нь нөгөө өнөөгийн шаардлага хангаагүй ийм юмыг одоо энэ Их Хурал дээр хүлээж авмааргүй байна аа. Энэ болбол тодорхой байх ёстой. Хүний эрхийн ийм, ийм зөрчлийг цагдаагийн байгууллага ингэж зөрчсөн байна, прокурорын байгууллага ийм хяналтаа тавиагүй байна гэдэг тухай л тодорхой баримтыг сонсъё гэж бодож байна аа. 
Дээр нь энэ хоёр иргэнийг жагсаал, цуглаан хийсэнтэй холбогдуулж цагдан хорьсон юм уу, аль эсвэл нийгмийн хэв журам зөрчсөн бусад зөрчлийн хуультай холбогдуулж цагдан хорьсон юм уу гэдгийг талаар нэг тодорхой тайлбарыг энэ прокурорын байгууллагаас асууя аа. 
Цагдаагийн байгууллагаас нэг асуултыг асууя. Энэ но-наадам гээд л нэг жагсаал цуглаан болоод л түүнээс л улбаатай, энэ асуудал үргэлжилсэн гэж ойлгож байгаа. Энэ но-наадам гээд энэ жагсаал, цуглааныг хаанаас санхүүжүүлсэн юм бэ? Энэ аливаа жагсаал, цуглаанд нууц биш шүү дээ. Тодорхой жагсаал, цуглааны санхүүжилтийг зохион байгуулагдаж байгаа газар нь гаргадаг аа. Өнөөдөр Монголд энэ бол хэн ч бүгд мэдэж байгаа. Гэтэл энэ олон нийтийн сүлжээгээр зарим хэвлэл мэдээллийн хэрэгслээр энэ но-наадмыг зохион байгуулагч тэр төрийн бус байгууллага ч юм уу, энэ нэг гаднын санхүүжилт авсан тухай ийм мэдээлэл гараад байгаа юм аа. Энэ ер нь хэр зэрэг бодитой вэ? Энэ талаар нэг цагдаагийн байгууллага улсын нууц биш л юм бол энэ талаар нэг тайлбар авъя аа

Дээр нь энэ шүүхийн шийдвэр биелүүлэх газраас нэг зүйлийг тодруулъя аа. 

Б.Энхбаяр: Адьшаа гишүүнд 1 минут.

Ш.Адьшаа: Өнөөдөр энэ шүүхийн шийдвэр биелүүлэх байгууллага буюу энэ шорон гэдэг болбол өнөөдөр онцгой бүс ээ.  Энд бол хэн ч одоо өнөөдөр шүүхийн болон прокурорын албан ёсны хүчин төгөлдөр тогтоол гарсан байхад түүн дээр ямар ч хүн, хэн бугаа ч өнөөдөр тэр хугацаанд бол нэвтэрч ордоггүй ийм одоо зэвсэглэсэн байгууллага байна. Гэтэл энэ өдөр тэнд нэг хүмүүсийг тэнд очиход нь замаас нь булаагаад авсан, дахиад тэнд нь хоригдож байхад нь дайрч ороод авчихсан. Ийм юм яваад байна. Энэ ямар учиртай юм бэ? Энэ талаар мэдээлэл сонсмоор байна. Би энд сайн итгэж өгөхгүй байгаа юм. Энэ Хүний эрхийн Комиссын илтгэл дээр ч тийм юм цухас дурдсан байна. Үгүй ээ, ийм байвал өнөөдөр энэ төр, шүүх, цагдаа, шорон гяндан гэж байгаад яах юм. Хэн дуртай нь ингээд түүнийг эзлээд авъя л даа. Ийм байгууллага өнөөдөр байна уу, байхгүй юу гэдэгт бүр гайхаад байна. 
Б.Энхбаяр: Бүх оролцогчдоос асуулаа. Дарааллаараа хариулаад явчихъя, эхлээд прокуророос. 1 дүгээр микрофон, ажлын хэсгийн.

Улсын ерөнхий прокурорын орлогч Чинбат. Их Хурлын гишүүн Адьшаагийн асуултад хариу хэлье. Иргэн Монголхүү, Одбаяр нарыг жагссан гэж хорьсон уу, гэмт хэрэг үйлдсэн гэж хорьсон уу гэсэн энэ асуулт байна. Тэгэхээр цагдаагийн байгууллагад ирсэн гомдол мэдээллийн дагуу цагдаагийн хууль сахиулах байгууллагын албан тушаалтныг албан тушаалтанд тавьсан, хууль ёсны шаардлагыг эсэргүүцсэн энэ хэрэг дээр болбол хэрэг бүртгэлтийн хэрэг нээгдээд. Прокурорын хяналтын дор цагдаагийн байгууллага мөрдөн шалгах ажиллагаа явуулсан, явуулж байсан. Энэ явцад цагдаагийн шаардлага эсэргүүцсэн энэ үйлдэлдээ урьд нь эрүүгийн хэрэгт шалгагдаж байсан хэрэг бүртгэлийн хэрэгт шалгагдаж байсан эрүүгийн хэрэгт шалгагдаж байсан, яллагдагч Одбаяр таслан шийдвэрлэх арга хэмжээг зөрчсөн. Хойшлуулшгүй тохиолдолд одоо баривчлах үндэслэлтэй гэж цагдаагийн байгууллагын тавьсан саналын дагуу болбол прокурор зөвшөөрөл олгож энэ 2 хүнийг болбол баривчилсан. Улмаар цагдан хорих таслан хэрэглэх арга хэмжээг авах энэ саналыг болбол хуульд заасан үндэслэл журмын дагуу бол шүүхэд тавьж хэлэлцүүлсэн байгаа. Энэ дагуу болбол шүүхийн байгууллагаас шийдвэр гарсан гэж үзэж болно оо. Түүнээс болбол үзэл бодлоо илэрхийлэх, тайван жагсаал, цуглаан хийлээ гэж болбол энэ үндэслэлээр хорьдог барьдаг тийм ном, хууль дүрэм өнөөдөр Монгол Улсад байхгүй ээ. 
Б.Энхбаяр: Хүний эрхийн Үндэсний Комиссоос асуух асуултад байгаа ажлын хэсгийн 3 дугаар микрофон.

Г.Нарантуяа: Тэгэхээр иргэн Одбаяр, Монголхүү нартай холбоотой асуудал бол 6 сарын 24-25-наас эхэлж үүссэн ийм гинжин холбоо бүхий үйл явц үргэлжилсэн. Энэ бүх үйл явцад болбол Хүний эрхийн Үндэсний Комисс хяналт тавьж ажилласан. Тэгэхээр энэ болж байгаа процессыг болбол бид хоёр түвшинд харж болж байгаа юм. 
Нэгдүгээрт нь, үргэлжилсэн ерөнхий шинжээр нь тогтолцооны түвшинд нэг бүрийн одоо тусгай үйл явц, жагсаал цуглаантай холбоотой үйл явц. Ингээд эрүү, зөрчлийн хэрэг нээж шалгасантай холбоотой үйл явцыг хууль зүйн талаас нь бид нар харж, тайлбарлаж болж байгаа юм аа. Тэгэхээр жагсаал цуглаан, үзэл бодлоо илэрхийлэх үйл явц хэрхэн өрнөв вэ гэдэг дээр Хүний эрхийн Үндэсний Комисс шууд хяналт тавиад дүгнэлтээ гаргах бүрэн боломжтой. Харин эрүү, зөрчлийн хэрэг үүсгэсэн тохиолдолд Хүний эрхийн Үндэсний Комиссын хуулиар олгогдсон бүрэн эрхийг тодорхой хуулийн зохицуулалтаар хязгаарласан байдаг учраас болбол бид үндсэн хяналтын чиг үүрэгтэй прокурорын байгууллагад болбол энэ хяналтыг хувааж хэрэгжүүлдэг гэсэн үг. Одоогоор болбол энэ хоёр байгууллагуудын хэрэг хянан шийдвэрлэх ажиллагаанд хэрхэн оролцож, хяналт тавих эрх зүйн зохицуулалт нь бас ойлгомжгүй байдлаас тодорхой одоо Комиссын байр суурь нэлээд хэрхэн оролцоо нь болбол ойлгомжгүй байдал байдаг тал бий. 
Тэгэхээр жагсаал, цуглааны тухайд болбол бид энэ ажиллагаа үргэлжилж байна. Хүний эрхийн Үндэсний Комиссоос яг энэ тохиолдолд хүний одоо үзэл бодлоо илэрхийлэх, тайван жагсаал цуглаан хийх эрх чөлөө зөрчигдсөн үү гэдэг дүгнэлтийг гаргахын тулд цагдаагийн байгууллагаас тайлбар авах ёстой. Цагдаагийн албан хаагчдын одоо бидэнд гаргаж өгөх, нотлох баримтыг үнэлэх ёстой. Тэгэхээр энэ би түрүүнд танилцуулсан миний мэдэгдэл, одоо миний Хүний эрхийн Үндэсний Комиссын илэрхийлэх байр суурь болбол илүү тогтолцооны шинжтэй байх юм аа. Тухайн хэргийн талаарх асуудлыг Хүний эрхийн Үндэсний Комисст гаргасан гомдол, шийдвэрлэх ажиллагааны талаар тодорхой мэдээллийг Энхболд гишүүн өгнө. Ингээд Энхболд гишүүнд хэрвээ боломжтой болбол микрофон нээж өгөхийг хуралдаан даргалагчаас хүсье ээ. 
Б.Энхбаяр: 4 номерын микрофон. Ажлын хэсгийн 2 номерын микрофон. 
Б.Энхболд: Та бүхэнд өдрийн мэнд хүргэе ээ. Тэгээд иргэн Одбаяр, Монголхүү нараас Хүний эрхийн Үндэсний Комисст бол хууль бусаар жагсаал, цуглаан хийж байгаатай холбогдуулаад мөрдөн мөшгөлтөд өртөж байна аа. Тодорхой эрх чөлөө нь хязгаарлагдлаа гэсэн гомдлыг болбол 8 сарын 04-нөөс эхлүүлээд өгсөн байдаг. Энэ хүрээнд болбол Хүний эрхийн Үндэсний Комисс шалгах ажиллагаа хийгээд явуулаад үзэхэд 2 хэрэг дээр болбол эрүүгийн хэрэг үүсэж, прокурорын хяналтын шатанд байгаа учраас та бүхэнд болбол эрүүгийн хэрэг хянан шийдвэрлэх ажиллагаанд оролцуулах боломжгүй юм аа гэсэн ийм одоо тайлбар хариу авдаг. Тэгэхээр энэ хүрээнд болбол яг тэр тухайн хэргийн процесс нь ямар ажиллагаатай яваад, ямар үндэслэлээр болбол ингээд эрх чөлөөг нь хязгаарлаад байна вэ гэдэг дээр болбол мэдээлэл дутмаг болчхож байгаа юм. 
Ер нь бол олон нийтийн дунд явж байгаа асуудал буюу яг жагсаал цуглаан хийгээд үзэл бодлоо илэрхийлсний төлөө бариад хорьсон гэдэг хууль зүйн үндэслэл болбол Хүний эрхийн Үндэсний Комисс одоо бол тогтоогоогүй байгаа. Өөрөөр хэлбэл эрүүгийн хуулийн тусгай ангид заасан хоёр гэмт хэрэгт холбогдож шалгагдсан. Ингэж шалгагдаж байх явцдаа авсан таслан сэргийлэх арга хэмжээг зөрчсөний улмаас цагдан хоригджээ гэдэг ийм дүгнэлтэд бол хүрсэн байгаа. Ер нь бол Хүний эрхийн Үндэсний Комисс болбол жагсаал цуглаан хийх, энэ үйл явцыг тогтолцоогоор нь хамгаалах, хүний эрхийг үзэл бодлыг нь хамгаалах энэ байр суурь руугаа илүү явж байгаа гэсэн ийм асуудал байгаа. 
Хоёрдугаарт нь процессын ажиллагааны явцад хууль зүйн туслалцаа авах эрхийг хангалгүйгээр цагдан хорьсон. Шөнө хойшлуулшгүй ажиллагаа явж баривчилсан. Эдгээрийн үндэслэлүүдийг тогтоож өгөөч ээ гэдэг ийм хүсэлт тавьж байгаа. Энэ дээр болбол цагдаа, прокурорын байгууллага илүү нарийвчилсан тайлбаруудыг өгөх байх аа гэж ингэж дүгнэж байна. Эндээс бид бүхэн бас тодорхой мэдээллийг болбол бас авах хүсэлтэй байгаа. 
Б.Энхбаяр: Цагдаагийн ерөнхий газар, ажлын хэсгийн 4 дүгээр микрофон. Сая Хүний эрхийн Үндэсний Комиссын гишүүн Энхболдын бас тодруулах шаардлагатай гэдэг зүйлийг нэмээд багтаагаад хариулчхаарай. 
Ц.Ням-Очир: Цагдаагийн байгууллагаас юуны өмнө одоо хуулийн хүрээнд ажилласан гэдгээ хэлэх хэрэгтэй байх. Цагдаагийн байгууллагаас энэ зөвшөөрдөггүй жагсаал цуглаан нэг иргэн О, М нараас бол 9 сарын 14, 16-ны өдрөөс авахуулаад энэ идэвхтэй үйл ажиллагаануудыг бол явуулсан. Цагдаагийн байгууллага олон удаа бас шаардлага мэдэгдлийг бол тухайн иргэдэд бол өгч ажилласан. 
Монгол Улсын Ерөнхий сайд нар ч гэсэн цагдаагийн байгууллагад хүргүүлсэн ажлын чиглэл үүрэгтэй бол энэ Үндсэн хуулиар олгогдсон үзэл бодлоо илэрхийлэх, энэ эрхээр нь цагдаагийн байгууллага хангаж өгөх ёстой шүү гэсэн. Энэ хүрээнд цагдаагийн байгууллага ажилласан. Үзэл бодлоо илэрхийлэх нэрийдлээр бүртгэлгүй жагсаал цуглаанд бусдыг уриалсан, үзэл бодлоо илэрхийлэх, нэр дээр бусдыг гутаан доромжилсон, цагдаагийн байгууллагын хууль ёсны шаардлагыг үл биелүүлсэн, биелүүлэхээс татгалзсан, хаалттай буюу төрийн тусгай хамгаалалттай объект руу хууль бусаар нэвтэрсэн гэх зэрэг үйлдлүүдээс нь бол бид нар энэ таслан сэргийлэх арга хэмжээ авах саналаа холбогдох прокурорын байгууллагад бол хүргүүлсэн. 
Шүүхээс бол одоо та бүгд бүгдээрээ мэдэж байгаа. Шүүхийн байгууллагаас энэ хорих шийдвэрүүд гаргадаг аа. Тэгэхээр цагдаагийн байгууллага бол хуулийн хүрээнд ажилласан гэж үзэж байгаа. 
Но-наадамтай холбоотой бол цагдаагийн байгууллага дээр хэрэг эрүүгийн хэрэг, зөрчил бол шалгагдаагүй. 
Б.Энхбаяр: Шүүхийн шийдвэр гүйцэтгэх байгууллага хэддүгээр микрофон байна. Нэг рүү шилжээд суучих. Ажлын хэсгийн нэгдүгээр микрофон дээр шилжээд суучих.

Та бүхний энэ өдрийн амар амгаланг айлтгая аа. Шүүхийн шийдвэр гүйцэтгэх ерөнхий газрын Хорих ял эдлүүлэх албаны дэд дарга, хурандаа Мөнх-Эрдэнэ илтгэж байна. 
Иргэн Монголхүүг цагдан хорих 461 дүгээр ангид хүлээн авах үед 2021 оны 10 дугаар сарын 04-нөөс 05-нд шилжих шөнө болсон асуудлыг цагдаагийн байгууллага эрүүгийн хэрэг үүсгэн хэрэг бүртгэлтийн хэрэг үүсгэн шалгаж байгаа. Тухайн өдөр болсон үйл явдал бол ерөөсөө 02 минутын хугацаанд л үргэлжилсэн асуудал байгаа юм. Иргэн Монголхүүг шүүгчийн зөвшөөрөлгүйгээр 48 цагаар саатуулахаар Цагдан хорих 461 дүгээр ангийн нэвтрэх хэсэг буюу шалган нэвтрүүлэх байранд цагдаагийн алба хаагчид хүргэж ирсэн. Энэ хүргэж ирэхдээ иргэн Монголхүүг шүүгчийн зөвшөөрөлгүйгээр 48 цагаар баривчлах шийдвэр гарсан. Энэ шийдвэрийг араас өөр мөрдөгч машинтай аваад ирж байгаа. Бид нарын араас олон иргэд ингээд дагаад байгаа учраас бид танай шалган нэвтрүүлэх байр руу ороод сэжигтнийг шүүгчийн зөвшөөрөлгүйгээр баривчлах тогтоолыг ирэх хүртэлх хугацаанд байж байя аа гэдэг асуудал тавьсан. Яг үүний дагуу орж ирээд байж байхад 01 минут 30 секундийн дараа иргэн Одбаяр болон Монголхүүгийн өмгөөлөгч түүнийг дагалдаж яваа 7-8 иргэн шалган нэвтрүүлэх байранд орж ирж тогтоолгүйгээр хүн хорих гэж байна аа. Мөрдөгчидтэй нь уулзана аа гэдэг асуудал тавьсан. Яг энэ үеэр цагдаагийн мөрдөгчид, албан хаагч нар өмгөөлөгчтэй нь процессын үйл ажиллагааны талаар танилцуулаад тайлбарлаад зогсож байхад иргэн Одбаяр, Монголхүүг хүчээр тэврээд шалган нэвтрүүлэх байрнаас аваад гарсан. Ийм л асуудал болж байгаа юм. Яг энэ үед болбол цагдаагийн тогтоол авчирч байсан албан хаагч нь Цагдан хорих 461 дүгээр ангийн шалган нэвтрүүлэх байрны хаалгаар орж ирээгүй байсан учраас бид иргэн Монголхүүг цагдан хорих байранд хүлээж авах процессыг эхлүүлээгүй байсан. Ийм л процесс болсон. Үүнтэй холбоотойгоор тогтоол шийдвэр нь яг тухайн үед авчирч байсан алба хаагч нь ирж амжаагүй байсан учраас Монголхүүг хүлээж аваагүй байсан учраас манай шүүхийн шийдвэр гүйцэтгэх байгууллагын хамгаалалтын ажилтнууд биеийн хүч тусгай хэрэгсэл хэрэглэх эрх зүйн үндэс үүсээгүй байсан гэж үзэж байгаа юм. 
Иргэдийн Цагдан хорих 461 дүгээр ангийн Шалган нэвтрүүлэх байр луу нэвтрэн орж, эмх замбараагүй байдал үүсгэсэн энэ явдал нь Шүүхийн шийдвэр гүйцэтгэх тухай хуульд заасан хорих ангийн хамгаалалтын бүс буюу хамгаалалтын бүсийн бүс байдаг. Энэ бүсийн нэгдүгээр бүс болох Шалган нэвтрүүлэх байранд эмх замбараагүй байдал үүсгэсэн ийм явдал болжээ. Энэ нь зөрчил, эрүүгийн хэргийн шинжтэй үйлдэл байж болзошгүй тул шалгуулах хүсэлтээ цагдаагийн байгууллагад гаргаж өгсөн байгаа. Илтгэж дууслаа. 
Б.Энхбаяр: Сүхбаатар гишүүн асуулт асууя. Адьшаа гишүүн 1 минут.

Ш.Адьшаа: Энэ шүүхийн шийдвэр биелүүлэх газрын дэд дарга гэсэн байх. Тийм ээ. Хорих байгууллагын. Танай дарга нар энд ирж болохгүй л байсан юм байх даа. Тэгээд чи аягүй хариуцлагагүй юм яриад байх шиг байна аа. Дэд дарга аа. Энэ одоо амьдрал практик дээр тэр цагдан хорих байр ч бай, юу ч бай өнөөдөр тэнд хоригдож байгаа хүмүүстэй уулзахад ямар их бэрхшээл, ямар их хүнд суртал, ямар их хууль дүрэм ярьж, та нар үүнийг шийддэг билээ. Гэтэл нэг хэдэн секундэд нэг минутад л нэг хүн булаагаад авчихсан ийм юмыг чи Монголын өнөөдөр төрийн өмнө ярихаас ичихгүй байна уу. Энэ болбол асар их эргэлзээтэй асуудал байна аа. Тэгээд л нэг нь авч очоод л хорьё гэж байдаг. Араас нь баахан хүмүүс ирээд л дайрч аваад л булаагаад аваад явж байдаг. Энэ цаана нь том … /минут дуусав/

Б.Энхбаяр: Адьшаа гишүүн үг хэллээ. Сүхбаатар гишүүн асуулт асууя. 
Ж.Сүхбаатар: Энэ болж байгаа процессын асуудал бол бас асуудал нь бол нэлээн тийм бас улс төрийн шинжтэй болчихсон ийм л асуудал л даа. Ер нь тайван жагсаал, цуглаан хийх эрх чөлөө гэж бол Үндсэн хуулиар заачихсан байдаг. Энэ бол улс төрийн, одоо хүний эрх, эрх чөлөөнд иргэний эрх чөлөөнд хамаардаг. Тэгээд яах вэ, улс төрийн тэмцлийн гэдэг юм уу, улс төрийн акц, улс төрийн шаардлага тавих хүрээнд л энэ явагдаж байгаа юм. Ер нь бол тодорхой хэмжээний эсэргүүцэл, шүүмжлэл бол сэтгэл хөдлөлтөөр нэлээн явдаг. Тэгээд манай энэ одоо цагдаагийн байгууллага, сая тэр Хүний эрхийн Комиссын улсууд хэлж байна шүү дээ. Ер нь бол ингээд ийм хандлага бас дутуу байна аа гэж. Энэ прокурорын байгууллага, энэ цагдаагийнхан маань энэ тайван жагсаал, цуглаан хийх энэ асуудал дээр ер нь тодорхой хэмжээний сургалт авсан, хийсэн юм байдаг юм болов уу. Энэ бусад улс орон чинь энэ дээр их сургалт, заавар зөвлөмжүүд ихтэй байдаг юм шүү дээ. Стандарт нь. 2021 оны байдлаар 189 жагсаал цуглаан Нийслэлд зохион байгуулагдсан л байгаа байхгүй юу. 9 өлсгөлөн зарласан гэж байна. Тэгэхээр ихэнх нь тайван л явсан байгаа байхгүй юу. Тэгээд дуулиан шуугиантай ийм асуудал болоод л. Тэгээд одоо юу яриад байна вэ гэхээр зэрэг дабл стандартын тухай асуудал, дарангуйллын асуудал гээд л яриад байдаг. Гэтэл яг үнэндээ үүнтэй нь холбогдож байгаа хүн нь нэг цагдаагийн албан хаагчийн шаардлага тавьсан асуудал байдаг. Нэг шүүгч гаргасан шийдвэр байдаг. Тэгээд нэг хэдэн одоо ийм албан тушаалтнууд, дунд албан тушаалтнуудын хүрээнд. Гэтэл одоо эргээд энэ чинь, бүр сүүлдээ Улсын Их Хурал, улс төрийн нам, Ерөнхий сайдын нэр заагаад л. Ингээд л дарангуйлал бий болж байна. Үгүй ээ, эд чинь одоо жишээлбэл, манай Улсын Их Хурал дахь Ардын намын бүлгийн гишүүд ярьж л байгаа шүү дээ. Энэ хүмүүс жагсаж цуглаг л дээ. юм. Юу нь энэ дээр нэг их тийм сүртэй, тийм, одоо ингээд л барьж хорьсон гээд. Гэтэл энэ дээр ярьж байна шүү дээ. Яг одоо мэргэжлийн улсууд. Үгүй ээ, яг жагсаж цугласанд нь бол бариагүй юм аа. Өмнө нь шаардлага тавиад, өмнө нь яригдаад байсан өөр асуудлаар нь одоо ингээд цагдаа хорьсон ийм таслан сэргийлэх арга хэмжээ авсан. Үгүй ээ, тэгвэл тэр дуу хоолой чинь яагаад сонсогдохгүй байгаа юм бэ? Хүмүүс чинь яагаад дургүйцээд байна вэ гэхээр тайван жагсаал, цуглаан хийгээд байгаа хүнийг барьж хориод байна гээд байгаа юм. Би ч гэсэн үүнийг бол дэмжихгүй байгаа. 
Монгол Улсад хүн улс төрийнхөө эсэргүүцэл, шүүмжлэлийг гаргах хэрэгтэй. Ер нь шүүмжлэл гэдэг бол засаг төрийг сахилгажуулж байдаг, цаад утгаар бол хүчжүүлж байдаг. Ер нь энэ цагдаагийн байгууллагынхан ч гэсэн бас өөрсөд дээрээ шүүмжлэл авмаар байна шүү дээ. Ерөнхий сайд, манай одоогийн Ерөнхий сайд чинь өөрөө энэ дабл стандартыг эсэргүүцдэг хүн шүү дээ. Жагсаал, цуглааныг хүндэтгэдэг. Өөрөө олон удаа энэ тухай ярьж байсан. Одоо хүмүүс мартчихсан байх. Тэгвэл өмнөхийг нь харахад. Бодлого нь бол тодорхой байгаа шүү дээ. Тэгэхээр одоо энэ чинь Улсын Их Хурал, Засгийн газрыг бараг гутаах хэмжээнд аваачаад байгаа байхгүй юу. Тэгвэл энэ зааг, ялгаануудаа сайн хэл л дээ. Яг жагсаал цуглаан явагдаж байх үеэр нь бариад байх шаардлага байна уу? Одоо энэ чинь жагсаал, цуглаан нь дуусаг л дээ. Тэгээд тэр жагсаал, цуглааны дараа энэ гаднынхан чинь харж байхад бүр болохгүй. Онцгой тохиолдолд бол яах вэ, тэврээд чирээд явж байгаа юм бол байдаг байх. Зүгээр ингээд харахад тэр шаардлага зөрчөөд байгаа хүнийг тэр жагсаал цуглаан дуусангуут нь одоо би хуульч хүний хувьд хэлэхэд ингээд л бариад аваад явж байвал хүн ойлгоно шүү дээ, энэ чинь. Тэр өөр асуудлаар байгаа юм байна аа. Яг өөрийнхөө улс төрийнхөө эрхийг эдлээд, Үндсэн хуулийн эрхээ эдлээд явж байхад нь энэ ер нь шаардлага биелүүлэхгүй байгаа нөхөр ингээд янз бүр болоод явчихдаг. Гэхдээ энэ дээр ийм арга ажиллагааны асуудлууд байна, сургалтын асуудлууд байна, хандлагын асуудлууд байна гээд байна шүү дээ. Цагдаа иргэнлэг биш байна гээд байгаа байхгүй юу. Тэгээд энэ дээр та бүхэн яаж дүгнэлт хийж байгаа юм. 
Хүний эрхийн Үндэсний Комиссын удаа дараагийн дүгнэлт, зөвлөмжүүд байдаг. Тэр хэзээ, хэзээ гарав. Түүний мөрөөр энэ нөхөд одоо манай энэ холбогдох нөхөд юу хийв ээ, хийж байна уу, үгүй юу. Би одоо өмнө нь мэдэж байгаа. Улс төрийн эрх чөлөөтэй холбоотой дүгнэлт, зөвлөмж гарч л байсан. Одоо энэ цагдаа чинь нэг тийм өөрийгөө, бас ажлаа зөв хууль ёсны явуулахын тулд, өөрийгөө бас хамгаалахын тулд энэ заавар зөвлөмжүүд сургалтуудыг хийгээд энэ хүрээнд яс ажиллаж байна гэдгээ, бас … /минут дуусав/

Б.Энхбаяр: Ажлын хэсгийн 4 номерын микрофон. Цагдаагийн ерөнхий газар.

Ц.Ням-Очир: Сүхбаатар гишүүний асуултад хариулъя аа. Цагдаагийн байгууллагаас алба хаагчдадаа бол яг энэ жагсаал, цуглаантай холбогдуулаад үе шаттай сургалтуудыг бол нэлээдгүй орж байгаа. Харилцаа хандлагын талаар, дээр нь Хүний эрхийн Комисстойгоо нийлээд хүний эрх ба цагдаа гэсэн энэ сэдвүүд дээр бас сургалтуудыг орж байна аа. Бидэнд бас алдаатай дутагдалтай юмнууд байгаа. Засаж залруулах юмнууд бол байгаа. Тэр нь одоо сүүлийн үед бид нар бас энэ зөвхөн Нийслэл Улаанбаатар хотод биш бид нар бүсчлээд бүсийн сургалтуудыг бас зохион байгуулахаар бас Хүний эрхийн Комисстой яриад төлөвлөсөн ажлууд бол хийгдээд эхэлчихсэн явж байна аа. 
Б.Энхбаяр: Ажлын хэсгийн нэгдүгээр микрофон. Прокурорын байгууллага.

 М.Чинбат: Сүхбаатар гишүүний асуултад хариулъя. Тэгэхээр энэ ер нь бол яах вэ, хүний эрх, эрх чөлөөтэй эрх чөлөөний талаарх сургалт бол прокурорын байгууллага байнга хийгдэж байгаа. Энэ дээр Хүний эрхийн Үндэсний Комисстой хамтарсан бусад мэргэжлийн сургууль дотооддоо чиглэсэн сургалтууд бол хийгдэж байгаа. Зөвхөн энэ жагсаал цуглаан хийх энэ асуудлууд бол одоо прокурорын байгууллага өдөр тутмын хуулиар хүлээсэн чиг үүрэгт болбол одоо шууд хамааралгүй асуудал учраас бол энэ талаар хариулах боломжгүй байна аа. 
Б.Энхбаяр: Тодруулах уу? Сүхбаатар гишүүн нэмж тодруулъя.

Ж.Сүхбаатар:  Би Хүний эрхийн Комиссоос бас тодруулж асууя л даа. Энэ жагсаал цуглаан гэх журмын тухай хуульд одоо тодруулах шаардлагатай заалтууд байгаа гэж үзэж байна уу? Ковидын хуулиас болоод байна уу? Манай энэ ирүүлсэн мэдээлэл дотор болбол энэ гамшгийн үеийн юмыг одоо зөрчсөн байна аа гэдэг юм яриад байгаа шүү дээ. Тэгэхээр энэ ковид бол би бол яах вэ ковидын хуулийн үйлчилж байгаа хугацаан дээр бол шүүмжлэлтэй хандаж байсан. Ашгүй харин Засгийн газрын тэргүүн бол ковидын дэглэмийг сулруулах асуудал тавьж байна л даа. Энэ бас одоо энд тайван жагсаал цуглаан гэхэд нь бас холбогдоод байгаа юм биш байгаа. Ийм асуудал байгаа бол одоо энэ Ковидын хуультай холбоотой асуудал байвал үүнийг одоо бас дэглэм суларсан учраас энэ цаашаа ингээд зөв явах ёстой шүү дээ. 
Ер нь бол миний одоо бодож байгаа, ойлгож байгаа юм бол Хүний эрхийн дэд хорооны гишүүний хувьд ер нь бол Ардын намын бус гишүүн би. Ардын намын удирдлагын түвшинд ч гэсэн хүний эрхийн асуудлаар маш том судалгаанууд, маш том ажлууд хийгдэх гээд явж байгаа. Ардын нам гэхээр дарангуйлаад юм уу, хүний эрхийг зөрчөөд явдаг нам биш. Би одоо энэ бүлгийн … /минут дуусав/

Б.Энхбаяр: Нэмэлт 1 минут Сүхбаатар гишүүн.

Ж.Сүхбаатар: Тэгэхээр хүний эрхийг бид нар зөрчөөд байдаг ийм байдал руу ормооргүй байна. Хууль сахиулах байгууллагад бол бид нарын нөлөө шууд байхгүй. Тэгэхээр хууль тогтоогчийнхоо хувьд би та бүхэнд хэлэх гээд байгаа юм нь болбол, үгүй ээ яг одоо үнэхээр хуулийн зохицуулалтууд шаардлагатай юм байвал бидэнд саналаа өгөөд ингээд явмаар байгаа байхгүй юу. Өнөөдрийн Дэд хороо хуралдлаа гэж бодоход энэ хуулийн зохицуулалтыг яаж боловсронгуй болгох юм. Дээр нь өлсгөлөн зарласан үед тэр хүний тэр жагсаал цуглаанд оролцож байгаа хүнийхээ эрхийг яаж хамгаалах юм. Тэдэнтэй харилцахдаа яах юм. Ийм тодорхой юм руу орохгүй болбол энэ цаашдаа үргэлжлээд л байна. Ер нь тэгээд тайван жагсаал цуглаан хийж байгаа улсуудын эрх чөлөөг бол бид нар хангах тухай л хууль гаргасан байгаа шүү дээ. Өмнө нь бол. Журмын тухай хууль гээд жоохон нэр нь буруу байж магадгүй. Энэ чинь эрх чөлөөний хууль шүү дээ. Эрх чөлөө гэхээр чинь зэрэг тайван замаар явуулах нөхцөлийг л бусад одоо байгууллага нь бүрдүүлэх ёстой. Түүнээс одоо тэр тайван жагсаал цуглаанаас 1 хүн барьж хорьж аваад л нийгмийн дуулиан шуугиан болгоод яваад байх биш. Үүнийг тодорхой арга механизмаар тэр бусад улс орнуудын туршлагыг нь ав л даа. 
Б.Энхбаяр: Хүний эрхийн Үндэсний Комисс ажлын хэсгийн 3 дугаар микрофон.

Г.Нарантуяа: Сүхбаатар гишүүний асуултад хариулъя. Баярлалаа. Хүний эрхийн Үндэсний Комиссоос жагсаал цуглаан хийх журмын тухай хуульд оруулах саналаа 2022 оны 01 дүгээр улиралд багтаагаад танд хүргүүлэхдээ таатай байх болно оо. Бид энэ дээр байгаа бүх одоо эрх зүйн орчинд нь дүн шинжилгээ хийгээд өөрсдийнхөө дүгнэлтийг ирүүлье ээ. Нэгдүгээрт нь.

Хоёрдугаарт нь, асуусан асуултын хүрээнд хэлэхэд бол хоёулаа байгаа юм. Жагсаал цуглаан хийх журмын тухай хууль болохгүй байгаа гэдэг үндсэн асуудлуудаа би бас түрүүнд Комиссын байр суурийг илэрхийлэхдээ танилцуулсан. 
Нөгөө талаас цар тахлын нөхцөлд хүний тодорхой эрх, эрх чөлөөг хязгаарлах үндэслэл үүсдэг. Энэ дотор улс төрийн эрх чөлөө буюу жагсаал цуглаан хийх энэ эрх чөлөөг хязгаарлах үндэслэл үүсдэг ээ. Гэхдээ Засаг даргын захирамжаар нийт одоо жагсаал цуглааныг нийтлэг байдлаар хориглосон нь болбол хүний эрхийн зарчимд нийцэхгүй, зөрчиж байгаа ийм асуудал болсон. Тэгэхээр г одоо гамшиг энэ бүх нийтийн бэлэн байдлын үе эсвэл одоо нөгөө онц байдлын үед ч гэдэг юм уу улс төрийн эрх, эрх чөлөөг яаж хязгаарлахтай холбоотой … /минут дуусав/

Б.Энхбаяр: Учрал гишүүн асуулт асууя. 
Н.Учрал: Энэ хүний эрх бол маш их эмзэг асуудал юм аа. Энэ хүний эрхийг дээдэлж байгаа байдлаар нь ер нь хүний эрхэд хандаж байгаа хандлагаар нь, олон улс чинь Монголыг бас харж байна шүү дээ, манай улсыг. Тэгэхээр энэ бол гадаадын хөрөнгө оруулалттай ч шууд холбоотой. Энэ улс хүний эрхийг хэрхэн дээдэлж байна, хүний эрхэд яаж хандаж байна гэж. Тэгэхээр ер нь болбол зүгээр нэг байгууллагын буруутай өнөөдөр ярихад яриад байхаасаа илүү хүний эрхэд, ер нь бид яаж хандаж байна вэ гэдгээ ер нь ярих ёстой юм байгаа юм. Тэгээд би бол одоо Олон улсын парламентын холбооны НҮБ-ын асуудлаарх асуудлыг эрхэлсэн Байнгын хорооны удирдах зөвлөлд ажиллаж байна. Энэ Байнгын хороо, хуралдахдаа НҮБ, Монгол Улс олон талт болон хоёр талт гэрээнд нэгдэн орсон, хүний эрхтэй холбоотой. Тэр гэрээнүүдээ хэрхэн хэрэгжүүлж байна вэ гэдэг асуултыг байнга асуудаг.  Тэгэхээр манай улс болбол 1300 хүний эрхтэй холбоотой энэ гэрээнд нэгдчихээд байна шүү дээ. Тэгээд хууль хяналтын байгууллагууд болбол одоо энэ гэрээ хүний эрх холбоотой гэрээнд нэгдсэнээ одоо яаж үүргээ биелүүлж байна гэдэг мэдээллийг өгч байх ёстой. Гэтэл энэ бол бас хангалтгүй. Жишээ нь, 2021 оны 8 дугаар сард би энэ шүүхийн шийдвэр лүү хууль хяналтын бүх байгууллагууд руу албан бичиг явуулсан. Хүний эрхтэй холбоотой энэ гэрээнд нэгдэн орсон. Та нар яаж ажиллаж байна вэ, яаж хангаж байна вэ гээд. Тэгсэн шүүхийн шийдвэр байгууллага болбол надад хариу ирүүлээгүй. Тэгсэн Дээд шүүхээс болбол надад хариу ирүүлсэн. Дээд шүүхийн эрүүгийн танхимын шүүгч Хосбаяр гэсэн гарын үсэгтэй албан бичиг ирсэн. Энэ уг албан бичиг дээр бол бараг юу асуугаад байна даа. Тодорхой асуу даа л гэж одоо хариулт ирж байгаа юм. Тэгэхээр хүний эрхийг бол ер нь 75 дугаар асуудал гэж манайхан боддог. Тэгэхээр Хүний эрхийн Үндэсний Комисс ч гэсэн ийм нөгөө шүдгүй арслан гэдэг шиг нэг ийм хүн тоодоггүй ч юм уу, анхаардаггүй ч юм шиг байгууллага болчихсон. Тэгээд Хүний эрхийн дэд хороо ч гэсэн одоо энэ Энхбаяр дарга ч гэсэн нэг ийм хурал хийнэ, тэгээд бас л шүдгүй л арслан шүү дээ. Ер нь бол. 
Гаднын тэр парламентын холбооны хурал дээр очихоор Хүний эрхийн хорооны дарга бол хойморт суудаг байхгүй юу. Хамгийн чадалтай чансаатай олон сонгогдсон парламентын гишүүд чинь энэ хүний эрхийн хороог ахалдаг юм аа. Улс гүрнийг нь түүгээр нь таньж мэддэг. Тэгэхээр бид ер нь хүний эрхэд хандах хандлагаа өөрчлөхгүй бол нээрээ нэг Монголхүү, Одбаярын асуудал биш. Энэ чинь улс орны асуудал шүү. Тийм учраас энэ тайлан мэдээллээрээ ер нь ямар гэрээнд орсон үүргээ биелүүлэхгүй байна вэ, ямар одоо гэрээгээ биелүүлээд байна вэ гэдэг мэдээллийг одоо Хүний эрхийн Комиссоос асуумаар байгаа юм. Бид ер нь биелүүлж байгаа юм уу, үгүй юу. Энэ хууль хяналтын байгууллагууд энэ тайлан мэдээллээ хаана, хэзээ хүргүүлсэн гэдэг мэдээлэл. Яагаад гэхээр 11 дүгээр сарын 26-нд Испанид IPU буюу олон улсын парламентын холбооны хурал болно. Энэ дээр 1 дүгээр асуулт байхгүй юу. Энэ асуулт. Монгол Улс яаж байна вэ. Тэгэхээр дээд шүүх нь ийм юм явуулсан, энэ дээр нь тодорхой асуу гэсэн юм аа, надад гээд ингээд суух бол надад бол ичгэвтэр байгаа юм. Тэгэхээр энэ асуудал дээр тодорхой хариулт бас хэрэгтэй байна. 
Хоёрт болбол сая Сүхбаатар гишүүний хэлж байгаагаар энэ жагсаал цуглаан хийх журмын тухай хуульд өөрчлөлт оруулах шаардлагатай. Байгаа хуулиа хэрэгжүүлснээрээ цагдаагийн байгууллага, прокурор, шүүх бас буруудаж болохгүй шүү дээ. Нэг ёсондоо олон улсын гэрээнээсээ давчихсан хууль тогтоомжууд манай улсад үйлчлээд байна шүү дээ. Жагсаал цуглаан хийгээд явж байхад нь мэдэгдэл хүргүүлээд. Тэгээд нөгөөдөх нь хууль дээр нь биччихсэн юм чинь очоод нэг ийм мэдэгдэл хүргүүлдэг, тэгээд түүнээсээ бол үл ойлголцол болдог. Тэр мэдэгдэлд хүргүүлж яах юм бэ. Тэр жагсаал цуглаан хийх хүний жам ёсны эрхэд халдмааргүй байна шүү дээ. Жам ёсны эрхээ эдлэг л дээ. Жагсаал хий, үзэл бодол, итгэл үнэмшлээ илэрхийлэг, үгээ хэлэг л дээ, энэ ард түмэн. Тэгэхэд чинь бид нар заавал нэг мэдэгдэл хүргүүлнэ гээд л цагдаа нь очоод л чи яах гэж ирсэн юм, би жагсах гэж байна гээд л. Ингээд л нэг юм, тэгээд түүнийг нь ингээд улс төржүүлээд л нөгөө нэг хэдэн тролчид гээд байдаг нэг хэдэн улс төрчдийн ард байдаг жиргээчид янз бүрээр ярьдаг. Одоо нэг ийм юмаа больсон нь дээр дээ. Тэгээд хууль өөрчлөх бол одоо өөрчилмөөр байна. 
Б.Энхбаяр: Хүний эрхийн Үндэсний Комисс, ажлын хэсгийн 3 дугаар микрофон.

Г.Нарантуяа: Монгол Улс хүний эрх, эрх чөлөөний асуудлаарх ер нь 48 олон улсын гэрээнд нэгдэж орсон байдаг. Үүний, Нэгдсэн үндэстний байгууллагын суурь 9 гэрээ конвенц байдаг. Үүний 8-д нь нэгдэж орсон. Цагаач ажилчидтай холбоотой гэрээ конвенцоос бусдад нь нэгдэж орсон гэсэн үг. Үнэндээ олон улсын эрх зүй бол Хүний эрхийн Үндэсний Комиссын тухайд бүрэн эрхийг хэрэгжүүлэх анхдагч эх сурвалж болдог. Яагаад гэвэл хүний эрх, эрх чөлөөний асуудлаар Монгол Улсын хууль тогтоомжоос илүү нарийн зохицуулалтыг зарчмуудыг тогтоосон байдаг учраас болбол бидний үйл ажиллагаанд одоо тэргүүлэх ийм тодорхойлох ийм чиг үүрэгтэй эрх зүйн эх сурвалж болдог юм аа. Монгол Улс олон улсын гэрээгээр хүлээсэн үүргээ хангалтгүй биелүүлж байгаа. Ихэнх хууль тогтоомжид болбол олон улсын гэрээ конвенцын тэр цаад суурь философи, үзэл санаа суухаас эхлээд, зохицуулалтын түвшинд ч гэсэн дээ мөн чанарыг нь ойлгоогүй ийм одоо хууль тогтоомжийг олон баталсан. Бид маш олон хууль бодлого хөтөлбөрүүдийг баталсан. Гэхдээ энэ дотор чинь амин сүнс нь тэр цаад үзэл санаа, философи нь байхгүй бөгөөд тэгээд хэрэгжүүлэх процессын зохицуулалт нь дандаа дутмаг байдгаас байгууллагууд хэрхэн уялдаж ажиллах вэ гэдэг горимыг тогтоодоггүйгээс болоод бид нар өнөөдөр баахан эрх чөлөөний амлалттай, бодит амьдрал дээр олигтой өөрчлөлтгүй сууж байгаа юм аа. 
Б.Энхбаяр: Учрал гишүүн тодруулж асууя. 
Н.Учрал: Тийм учраас энэ хууль хяналтын байгууллагынхан тэр хүний эрхийг хэрхэн хэрэгжүүлж байгаа вэ гэдэг тайлан мэдээллээ явуулж байгаач ээ. Түүнээс биш би одоо нэг бичиг цаас цуглуулдаг хоббитойдоо та нараас тийм санал ерөөсөө аваагүй юм аа. Энэ чинь олон улсад Монгол Улсыг бас таних нэг том шалгуур юм аа.  Тэр бие биеэ хүндэтгээд, бид ингэж одоо хүний эрхийг хамгаалж байна. Ийм гэрээний үүргээ ингэж биелүүлж байна гээд түүн дээр нэг цаг гаргаад жоохон суугаач ээ. Энэ чинь одоо хамгийн чухал асуудал. Ер нь ингээд сүүлийн үед манай улсад нэг ардчиллаас ухрах гээд байгаа үгнүүд их цухалздаг болсон шүү. Энэ парламент дээр ч гэсэн. Чөлөөт зах зээл рүүгээ довтолдог, хуулиар янз бүрийн зохицуулалтуудыг хийдэг. Хүний эрх, эрх чөлөөний талаар дандаа нэг янз бүрийн тайлбар хийж, ер нь эргээд харахад буцаад социализм руугаа явах гээд байгаа юм уу гэж ер нь харагдаад байгаа шүү. Тийм учраас бол ардчилсан орон гэдгээ хэзээ ч бүү мартаарай л гэж хэлмээр байна. 

Б.Энхбаяр: Учрал гишүүн үг хэллээ. Одонтуяа гишүүн асуултаа асууя. 
С.Одонтуяа: Тэгэхээр Хүний эрхийн дэд хороо энэ шинэ парламент бүрдсэнээс хойш 3 дахь удаагаа хуралдаж байгаа. Би бол энэ Хүний эрхийн дэд хорооны ажлын үр дүнд бол сэтгэл хангалуун байгаа. Энэ бол үнэхээр сайн юмыг бол сайнаар нь хэлнэ. Өмнө нь эхний хуралдаан бол гадаадад байгаа Монголчуудын одоо нөгөө эрх зөрчигдөөд ирж чадахгүй байсан. Үүгээр хуралдсан. 
Хоёр дахь нь цэргийн алба хааж байгаад амь насаа алдсан хүмүүсийн ийм байсан. Тэгээд Дэд хорооноос чиглэл өгсөн, Засгийн газарт чиглэл өгсөн ийн тогтоолууд гарсан. Энэ тогтоолууд бол үнэхээр биелэлт нь бол одоо сайн явж байгаа. Тэгэхээр үүнийг бол бас хэлмээр байна. Мөн одоо Хууль зүйн байнгын хорооны хүний эрхийн чиглэлээр их чухал тогтоол гарсан. Ковидын үеийн хуульд ч гэсэн одоо чухал чухал энэ чиглэлүүд бол орсон байгаа. Тэгэхээр ер нь бид бол энэ Хүний эрхийн дэд хороогоо, бас ингээд зөв чиглэлүүдийг нь гаргаад явбал бас энэ чиглэлээр нэлээд амжилттай ажиллах боломжтой байгаа. 
Ер нь би өөрөө энэ Цагаатгалын комиссын даргын хувьд бол байнга одоо энэ хилс хэрэгт хэлмэгдсэн хүмүүсийн, одоо тэр шүүх хурал янз бүрийн асуудалтай бол танилцдаг. Тэгэхээр та нарт бол энэ бол аль дээр одоо гучин хэдэн он юм шиг санагдах боловч энэ бол өнөөдөр бас бид нар энэ хүний эрхийг ярьж байхгүй бол энэ маш одоо ижил нөхцөл байдлууд бол үүсээд байгаа шүү. Тийм учраас би бол байнга одоо энэ хүний эрх, хүний эрх, улс төрийн хилс хэрэг гэж одоо байнга бас ингээд хэлээд байгаа нь бас нэг ийм учиртай юм аа. 
Өнөөдрийн энэ хурлын хэлэлцэж байгаа асуудалтай холбоотой гурван зүйл хэлэх гэсэн юм. Нэгдүгээрт бид нар хууль тогтоогчийн хувьд бол энэ хуулиа бол мэдэж байгаа. Бид нарт бол одоо ийм хуультай, тийм хуультай гэж хэлээд бол илүүц байх. Гагцхүү бид иргэд юун дээр одоо гол уур нь хүрээд бухимдаад байгаа вэ гэхээр энэ нэг дабл стандарт гэж юм яваад байгаа шүү дээ. Хууль адилхан үйлчлэхгүй байна аа гэдэг дээр л иргэд маш их гомдоод бухимдаад байгаа юм. Дарга нар жагсахаар нэг өөр байдаг. Эрх баригчид жагсахаар нэг өөр байдаг. Яагаад жирийн иргэд жагсахаар ийм байгаа юм бэ гэдэг дээр л яриад байгаа байхгүй юу. Түүнээс биш ийм хуультай, тийм хуультай гэдгийг чинь бид нар бол сайн мэднэ. Жишээлэхэд, зарим дарга нар бол 10, 20 гэр бариад жагсдаг. Зарим нь бол нэг хүүхдийн гутал оруулаад тэдэн хүүхэд нас барлаа гээд харуулах гэхээр гутлыг нь хурааж авчхаад байдаг. Ийм одоо давхар стандартыг л болиоч ээ л гээд байгаа юм. Тэгэхээр өөрөөр хэлбэл энэ ялгаварлан гадуурхалтаа энэ төрийн албан хаагчид одоо болиоч ээ, хууль адилхан хэрэгжүүлээч ээ л гээд байгаа юм. Сая тэгээд манай тэр Хүний эрхийн Үндэсний Комиссын Нарантуяагийн үгэнд их чухал зүйл гарч байна. Төрийн албан хаагчийн хандлага их чухал аа гээд. Нэг хэсэг хүнд нь өөрөөр хандаад үүнийг л нэг хурдан намжаагаад л, хурдан зогсоохын төлөө л ингээд чиглээд байна аа. Түүнээс энэ хүмүүс яах вэ, үзэл бодлоо чөлөөтэй илэрхийлээд тараг аа гэдэг ийм чиг хандлагаар хандахгүй байна аа гэдэг дүгнэлт бол зөв шүү дээ. Ийм байгаа юм. 
Нөгөө нэг асуудал бол Улсын Их Хурлын гишүүд дотроо ч гэсэн ялгавартай ханддаг. Манай Ардчилсан намын гишүүд талбай дээр өлсгөлөн зарлахад би нэг шөнө одоо доор картон цаасан дээр суугаад байна аа гээд нэг дэвсгэр оруулах гэж үгүй ээ, бүр оройжингоо юу болсон гэж санана. Эхний шөнө бол энэ хүмүүс зүгээр цемент нь шалан дээр хоносон шүү дээ, Улсын Их Хурлын гишүүд. Тэгэхээр энэ ялгаварлан гадуурхалтаа л ер нь больчих гэдгийг бид нар хэлээд байгаа юм. Зарим нь ямар одоо тансаг нөхцөлд жагсаад цуглаад байдаг юм бэ. Жирийн иргэд болон цөөнх одоо яагаад ийм байдаг юм бэ гэдгийг яриад байгаа юм. Тэгээд 
Хүний эрхийн Үндэсний Комиссыг бол би сайн ажиллаж байгаа гэж бодож байгаа. Хамгийн гол нь та нарын энэ нэг жоохон нэг ийм далайцтайхан шиг энэ нэг том индэр гаргаж байгаад мэдэгдлээ хийгээд ингээд явахгүй болохоор зүгээр нэг ярилцлага хэлбэрээр та нарын дүгнэлт чинь хүрэхгүй байна шүү дээ. Тэгэхээр энэ дээрээ сайн ажилла аа гэдгийг би бол та нарт байнга хэлээд байгаа юм. 
Хоёр дахь асуудал бол энэ мөрдөн шалгах нэрийдлээр төр өөрөө ийм их өс хонзон санаж, энэ залхаан цээр …. /минут дуусав/

Б.Энхбаяр: Одонтуяа гишүүнд нэмэлт 1 минут.

С.Одонтуяа: Залхаан цээрлүүлдэг байдлаа зогсоо л доо. Тэгэхгүй бол ингэнэ, үүнийгээ боль. Одоо тэр өмгөөлөгчийг нь одоо хэрэг үүсгээд л хорьж байх ямар хэрэгтэй, ямар завтай юм. Үүнийгээ болих хэрэгтэй. Тэр төв музейг нураах гэж байхад би өөрөө энэ иргэн Одбаяртай нийлээд бас жагсаж байсан л даа. Нэг картон цаас бариад л зогссон. Ямар ч үр дүнгүй. Шүүхээр явсан үр дүнгүй. Тэгэхээр энэ залуучууд чинь арай нэг өөр хэлбэр сонгох гээд байна шүү дээ. Нэг хүүхдийн гутал оруулж тавиад, эсвэл одоо нас барсан хүмүүс дээр нь нэг ийм өөр, арай нэг хүмүүсийн анхаарал татахаар нэг жоохон үг хэлээ ололцох гээд ингээд жагсаад байна. Тэгээд үүнийг нь ингээд хориглоод байж болохгүй ээ. Тэгээд Дорнод аймагт байгаа тэр нэг бичлэгийг ил болгосны төлөө одоо ингэж байна гээд л хүмүүс яриад байна. Ийм одоо залхаан цээрлүүлдэг юмаа боль оо гэдгийг хэлмээр байна. 
Гуравт нь бол энэ цагдаагийн байгууллага, энэ хүний эрхийн мэдлэгээ одоо сайн дээшлүүл ээ. Үгүй ээ, тэр нэг хүмүүсийг жагсаж байгааг тэр гулдчиж байгаа. Ямар муухай харагдаж байна аа, тэр нь … /минут дуусав/

Б.Энхбаяр: Эхлээд цагдаа хариулах уу? 4 дүгээр микрофон ажлын хэсэг.

Мөрдөн байцаах албаны дарга, хурандаа Батсуурь байна. 
Мөрдөн шалгах ажиллагаа явуулахад нь эрүүгийн хэргийг хянан шийдвэрлэх тухай хууль тогтоомжийн хүрээнд мөрдөгч үйл ажиллагаагаа явуулдаг. Явуулсан үйл ажиллагаанд нь прокурорын байгууллага хяналт тавьдаг. Гаргасан шийдвэрүүд нь прокурорын байгууллага болон шүүхийн байгууллагууд дээр хяналт тавьж, урьдчилан сэргийлэх арга хэмжээ болон бусад үйл ажиллагаа явуулдаг. Хэн нэгэн хүнд чиглүүлсэн залхаан цээрлүүлсэн ийм үйл ажиллагаа явуулж болохгүй гэдгийг хуульд зааж өгсөн. Энэ чиг бодлого хуулийн энэ зарчмыг хэрэгжүүлж ажиллаж байгаа. Хэн нэгэн хүнийг зориулсан зориудаар залхаан цээрлүүлэх үйл ажиллагааг явуулаагүй болно оо. 
Цагдаагийн байгууллагаас хүний эрхийг хүндэтгэх асуудал гэж байгаа юм. Цагдаагийн байгууллагын хууль тогтоомжид мэдэгдэл, шаардлага, бүртгэлгүй жагсаал, цуглаанд хүргүүлэх тухай заагаад өгчихсөн болохоор хууль тогтоомжийн хүрээнд иргэдтэй уулзаж, жагсаал цуглаан зохион байгуулж байгаа хүмүүстэй уулзаж байгаа. Харьцааны асуудал, доголдол, янз бүрийн зүйлүүд байгаа. Үүнийг бид нар шат шатанд ойлгож байгаа. Гэхдээ жагсаал цуглаанд хийж зохион байгуулж, үзэл бодлоо илэрхийлснийх нь төлөө хэн нэгэн хүнийг эрүүгийн хэрэгт татах юм уу, гэмт хэрэгтэн гэж хэн нэгэн хүнийг үзэхгүй байгаа юм аа. Цагдаагийн байгууллага энэ дээр өөрсдөө нэлээд дотооддоо ярьж хөөрдөг, сургалт, соён гэгээрүүлэх ажил, энэ чиглэлээр ч гэсэн хийж байгаа. Жагсаал цуглаантай холбоотой зүйлийг түрүүн Сүхбаатар гишүүн бас хэлж байсан. Үүнтэй холбогдуулаад ийм юм хийхгүй байгаа юм. Зөвхөн тухайн иргэн болон энэ хүн гэмт хэргийн шинжтэй асуудал гаргасан. Дээр нь хэрэг бүртгэл мөрдөн байцаалтын хэрэгтэй холбогдуулаад мөрдөн шалгах ажиллагаа ингээд явуулж байгаа юм. Харамсалтай нь үүнийгээ бид нар бас иргэдэд энэ талаар ингээд сайн ойлголт өгөөгүй учир жагсаал, цуглаан зохион байгуулж байгаа хүнд зориулсан ийм ажиллагаа хийгдэж байгаа юм шиг ингээд байгаа юм байна. Үүнийг цаашид бид нар бас ингээд анхаарах ёстой юм байна. Цаашид тэр уулздаг, учирдаг, дууддаг, авч явдаг асуудлуудыг жагсаал цуглааныг тарсан юм уу, тэр арга хэлбэр дээрээ бас цаашдаа ингээд анхаарч ажиллана аа гэж ингэж бодож байна. Танилцуулж дууслаа.

Б.Энхбаяр: Одонтуяа гишүүн ингэж асуугаад байна шүү дээ. Сая Монгол Улсын иргэн чинь өөрийгөө өмгөөлөх, хуульд өмгөөлөх өмгөөлүүлэх хууль зүйн туслалцаа авах үндсэн эрхтэй. Яагаад өмгөөлөгч дээр нь хэрэг үүсгэж шалгаад байгаа юм бэ гэж байна шүү дээ. Бид нар өмгөөллийн хууль гаргасан шүү дээ. Хуульчийн эрх зүйн байдлын хууль шинэчилсэн. Өмгөөллийн үйл ажиллагаа эрхэлж байгаатай нь холбогдуулж өмгөөлөгчтэй хэрэг үүсгэхгүй шүү дээ. Ийм хууль зүйн хамгаалалт хийж өгсөн шүү дээ. Энэ дээр тодорхой сайн асуугаад байна шүү дээ. 
Ажлын хэсгийн 4 дүгээр микрофон.

Б.Батсуурь: Өмгөөллийн үйл ажиллагаа явуулсантай холбогдуулаад тэр хүн дээр бол хэрэг нээсэн зүйл ерөөсөө огт байхгүй. Та ийм хүн өмгөөлж байгаа учир танд хэрэгт холбогдуулан шалгасан гэсэн зүйл огт байхгүй байгаа юм. Таны гаргасан энэ үйлдлүүд гэмт хэргийн шинжтэй байж магадгүй гэсэн нь холбогдуулаад л шалгасан тийм зүйл байгаа. Түүнээс бол өмгөөллийн үйл ажиллагаа явуулсантай нь холбогдуулж шалгасан зүйл байхгүй ээ. 
Б.Энхбаяр: Энэ дээр Хүний эрхийн Үндэсний Комисс дээр ирсэн гомдол санал байгаа у. Сая Одонтуяа гишүүний асуулт дээр. Ажлын хэсгийн 2 дугаар микрофон.

Б.Энхболд: Хүний эрхийн Үндэсний Комисст бол мэдээлэл ирж байгаа. Өмгөөлөх үйл ажиллагаа явуулахад маш хүндрэлтэй байна аа. Энд хязгаарлалт тогтоож байна аа. Өөрөөр хэлбэл урд нь шалгагдаж байгаа хэргээр чинь тодорхой нэг тайлбар аваадахъя аа гэж дуудаад өөр хэрэг танилцуулаад ингээд хууль зүйн туслалцаа авах бололцоог олгохгүй байна аа гэдэг энэ гомдлуудыг маш их ирүүлээд байгаа юм. Тэгэхээр иргэн Одбаяр, өмгөөлөгч Пүрэвдулам, Амархүү нартай уулзахад болбол дандаа ийм зөрөлдсөн, зөрөлдсөн олон хэрэг зөрчил дээр шалгагдаж байгаа юм. Тэгээд яг нөгөө шалгагдаж байгаа хэргээр нь болбол зөрөлдүүлсэн, зөрөлдүүлсэн нөхцөл байдлаар ингээд өмгөөлөгч авах бололцоог нь хангахгүй байна аа. Энэ дээр одоо анхаарч өгөөч ээ гэсэн. Энэ одоо гомдол саналууд ирээд байгаа. Үүнийг болбол өмгөөлүүлэх эрхийг нь хангуулах үүднээс Хүний эрхийн Үндэсний Комисс болбол холбогдох байгууллагуудад нь хандаж ажиллаж байгаа. 
Нөгөө талаасаа саяын хугацаанд бол энэ мэдээлэл байхгүй байна аа. Мэдээлэл авах эрхээ хэрэгжүүлмээр байна аа. Өөрөөр хэлбэл яагаад энэ 2 хүнийг ямар үндэслэлээр, ямар хэрэгт холбогдуулаад хорьчхов оо гэдгээ бол цагдаагийн байгууллага, прокурорын байгууллагаас энэ хугацаанд 1 ч одоо үндэслэлтэйгээр мэдээлээгүй. Үүнийг бол Хүний эрхийн Үндэсний Комисс бол цагдаа хорих байранд ажиллаж байгаад болбол тодорхой ингээд харж байгаа юм. Тэгэхээр болбол хоёр хэрэгт холбогдсон ийм үндэслэл байгаад байгаа юм л даа. Тэгээд үүнийгээ тодорхой тайлбарлачихгүй болохоор яг одоо шийдвэр гаргадаггүй. Хууль зүйн яам гэдэг юм уу, Хүний эрхийн Үндэсний Комисс руу одоо энэ шүүмжлэл бол илүү хүчтэй ирэх ийм хандлага байгаад байгаа учраас энэ дээр хэлэхэд бол манай хууль хяналтын байгууллагуудаас энэ мэдээллээ цаг тухайд нь өгч байхгүй болбол энэ бол хүний эрхийн зөрчил болоод байна аа гэж ингэж дүгнэж байгаа юм. 
Ер нь бол Хүний эрхийн Үндэсний Комиссын дараагийн нэг асуудал бол тэр давхар стандарт буюу дабл стандарт гэдэг зүйл дээр маш их гомдол гаргаж байгаа. Энэ дээр төрийн байгууллага, албан тушаалтан хуулийг тэгш эрхээр эрхтэйгээр хэрэгжүүлэх ёстой. Энэ дээр маш олон баримтууд гарсан. Үүнд болбол иргэд бухимдаад байгааг болбол үгүйсгэх аргагүй ээ. Энэ болбол үзэл бодлоо илэрхийлж байгаа нэг хэлбэр гэж комисс үзэж байгаа. Өнөөдөр хүртэл хорих ангид бас өлсгөлөн зарлачихсан хүн байна. Энэ хүний эрхийн төлөө бид нар манайхан яг одоо бас ажиллаж байна. Тэгэхээр энэ бол хоёрхон хүний асуудал биш байнгын одоо энэ өлсыгөлөн явдаг. Түүнтэй холбогдуулаад тэр өлсгөлөнгийн журмыг шинэчлэх шаардлагатай. Ямар ч процессын тодорхойлолт байхгүй, албадан эмчилнэ гэж байгаа, албадан зогсооно гэж байгаа, хэн яаж ямар шийдвэр гаргаад, яаж одоо албадан зогсоох юм гэдэг үндэслэл нь байхгүй. Энэ нь өөрөө цаашдаа яриад үзэхээр хүний эрхийг хязгаарлах маш тийм бүдүүлэг тийм үйлдэл рүү аваачиж болзошгүй байгаа учраас энэ журам дээр болбол Хүний эрхийн Үндэсний Комисс яг энэ нөхцөл байдалд бас ажиллаад явж байна аа. 
Б.Энхбаяр: Ганбат гишүүн асуултаа асууя. 
Д.Ганбат: Өнөөдөр Хүний эрхийн дэд хорооны хурал явж байна аа. Эхний удаа хуралдах гээд бид нар амжаагүй. Гишүүд чинь ажилтай давхардсан ийм байдалтай байсан байх аа. Ямар ч байсан тэгээд миний гаргасан санал санаачилгаар хүний эрхийн асуудлыг ярьж байгаад бол талархаж байна аа, эрхэм гишүүдэд. Бас. Гэхдээ ингээд харж байхад энэ хүний эрхийн асуудал ярихаар яахаараа одоо энэ Засгийн газар, Ерөнхий сайд нь байдаггүй юм. Хууль зүйн сайд нь байдаггүй юм. Прокурор байх ёстой хүн нь байх шиг байна. Бусад газрууд нь нөгөө дарга нар нь хаачсан юм бэ. Шүүхийн шийдвэр байгууллагын дарга нь хаачихсан юм. Цагдаагийн дарга нь хаачихсан юм. Бодвол тэр хэдэн хүмүүс зурагт хардаг ч юм уу, юу ч хардаг юм тийм ээ. Бодвол зурагтгүй ч гээд суух юм бол дараа нь яах юм бол. Инээд нь хүрээд сууж байгаа байх л даа. Эсвэл одоо айж чичрээд сууж байгаа байх. Гэмт хүн гэлбэлзэнэ, дайрт морь дальбалзана гэгчээр. Ер нь бол юу шүү дээ, Үндсэн хууль байна. Хүний эрхийн фактууд байна. Хүний эрхийн түгээмэл тунхаглал байна. Энэ одоо яаж биелэгдэж байх ёстой юм бэ? Хамгийн нэгдүгээрт аль нь биелэгдэж байх ёстой юм. Үүнийг одоо энэ албан тушаалтнуудаас асуучихмаар байна. Энэ Үндсэн хуульд заасан Арван зургаагийн арван зургаад заасан эрхийг нь эдлүүлэх нь нэг номерын асуудал юм уу? Ямар асуудал нь нэгдүгээрт юм. Хүн чинь одоо төрөхдөө л үг хэлэх, үзэл бодлоо илэрхийлэх жам ёсны эрхтэйгээ л төрж байгаа шүү дээ. Ардчилсан улс оронд бол засаг, төр нь Үндсэн хуулиараа баталгаажуулаад л өгч байгаа юм. Ийм л юм байгаа шүү дээ. Гэтэл одоо юу вэ? Тэр одоо 1994 онд батлагдсан. Мэдээж хэрэг бид нар хуулиа дагаж мөрдөх ёстой. Биелүүлэх ёстой. Түүнийг ойлгож байна. 5 удаа өөрчлөлт орсон юм байна. Гэтэл хэдэд нь биелэгдэх ёстой хуулийг хэдэд нь тавиад биелүүлээд байна вэ. 
Өнөөдөр л гэхэд одоо Монголхүү өлсгөлөн зарлачихсан байж л байна.  Одбаяр одоо эрүүл мэнд нь муудсан байж л байна. Жавхлан гэдэг хүн бас талбай дээр байж байгаад л эрүүл мэндээрээ хохироод л явлаа. Энэ чинь Монгол Улсын иргэд шүү дээ. Яагаад ийм хүйтэн хөндий, харгис цэвдэг хандаж байгаа юм бэ? Монгол хүнд. Энэ одоо залхаан цээрлүүлэх, эрүүдэн шүүх үйл ажиллагаа гэж би бодоод байгаа юм. Гэтэл хэдхэн хоногийн өмнө төр засаг нь үлгэр дуурайлал үзүүлж байгаа юм шиг дижитал нейшн гээд цуглаан хийлээ. Ковидын үе болохгүй шүү дээ. Түүнийг та нар юу гэж үзэж байгаа юм. Ерөнхий сайд нь гарч ирээд л тэнд оролцлоо. Өчнөөн төчнөөн залуучуудыг цуглууллаа. Тэр нэг агентлагийн дарга, бас тэнд оччихсон л зохион байгууллаа. Тэгээд яасан, Ахмадууд мөн одоо вакцин хийлгээгүй, жирэмсэн, хүүхдүүд энэ тэр халдвар авлаа шүү дээ. Яагаад ийм хоёр ялгаатай хандаад байгаа юм бэ? Үгүй ээ, 2018 онд шударга тав гээд таван нөхөр Монгол Улсыг сайхан болгоно гээд энд одоо ямар зардал чирэгдлээр санхүүжсэн, гэр бариад ингээд байсан бэ? Түүнийг мэдэж байгаа, тогтоосон юм байна уу. 
Өнөөдөр одоо ард түмэн баялагтаа эзэн болно л гэсэн. Тэр нь бол харагдахгүй л байгаа. Удахгүй болох юм байгаа биз. Харж л байя. Тэгээд ковидын үед аль болохоор цагдан хорихгүй иргэдтэйгээ хандах ёстой. Гэтэл энэ хаана байна вэ? Энэ хоёр хүнийг ч юм уу бусад хүмүүсийг бол цагдан хориод байх шаардлагагүй гэж байгаа. Гэтэл одоо энэ цагдаа, хууль хяналтын байгууллагууд ерөөсөө ар араасаа угсарчихсан. Яг хонгил шиг ажиллаж байгаа байхгүй юу. Шүүх нь ч гэсэн … /минут дуусав/

Б.Энхбаяр: Ганбат гишүүний асуултад хариулъя. Цагдаа 4 номерын микрофон. 
Гол нь Ганбат гишүүн бол ингээд байна шүү дээ. Царай хараад байгаа юм уу, нам хараад байгаа юм уу, дарга хараад байгаа юм уу. Яагаад одоо энэ ковидын дэглэмийн үед, зарим нь бөөнөөрөө ингэж цуглаад байхад цагдаа нь хараагүй царайлаад байдаг. Зарим нь ингээд тав арваараа цуглангуут бөөнөөр гүйж очиж хараад байгаа юм бэ. Яагаад ялгамжтай хандаад байгаа юм бэ гэж асуугаад байна шүү дээ. 
Ц.Ням-Очир: Ганбат гишүүний асуултад хариулъя. Цагдаагийн байгууллага өмнө нь бас хэлсэн. Хууль дээдлэх, хүний эр, эрх чөлөөг эрхэмлэж ажилладаг байгууллага аа. Тэгээд бид нар бол энэ бол ямар нэгэн бол ялгаатай хандсан зүйл цагдаагийн байгууллагаас байхгүй гэдгийг хэлмээр байна. Аль болохоор л бид нар бол энэ үзэл бодлоо чөлөөтэй илэрхийлэх, энэ иргэдийн эрх чөлөөг хангахад нь цагдаагийн байгууллагаас бол тухайн оролцогчдын аюулгүй байдлыг хангах, нийтийн хэв журам сахих чиглэлээр л ажиллаж байгаа. Харин цагдаагийн байгууллагын тавьсан шаардлагыг эсэргүүцэх, тухайн иргэд нь өөрсдөө хууль бус зүйл гаргасан ийм л тохиолдлууд үүсээд л, цагдаа иргэдийн хооронд нэг ийм үл ойлголцол юмнууд бол үүссэн юмнууд бол бас байгаа. Түүнийг одоо бид нар бас дүн шинжилгээ, холбогдох судалгаануудаа бас хийгээд ажиллаж байгаа юм. 
Хоёрт нь ковидын үед цагдан хорилоо гээд тэгж байна. Мөрдөгчийн санал бол бид нар өгдөг, дахин гэмт хэрэг үйлдсэн гэдэг үүднээс нь мөрдөгчийн саналаа өгсөн. Прокурор хянаж байгаа. Тэгээд шүүхээс бол шийдвэрийг бол гаргаж байгаа.
Б.Энхбаяр: Ганбат гишүүн тодруулъя.

Д.Ганбат: Минут байгаа байх учраас тодорхой асуугаад явчихъя аа. 
Нэгдүгээрт, яагаад шүүхийн шийдвэр биелүүлэх байгууллага, цагдаа хоёр зөрөөтэй мэдээлэл хийгээд байна аа? Аль нь үнэн юм бэ? Та нарын яриад байгаа нь. Дандаа л иргэдээ буруутгаад байх юм. 
Хёрдугаарт, Хүний эрхийн Үндэсний Комисс Энхболдын хэлж байгаа, ярьж байгаа бол болж байна аа. Нарантуяа битгий саармагжуулаад бай, та одоо Хүний эрхийн Үндэсний Комисс Үндсэн хуулийн зүйл заалтынхаа дагуу Үндсэн хуулийн цэцэд хандсан уу? Хандах гэж байна уу, та нар одоо тийм юм байдаг уу гэж асуумаар байна. 
Нөгөө тэр асуусан шүү дээ. Хууль зүйн сайд, Ерөнхий сайд, энэ Үндсэн хууль, энэ бүх юмны хэрэгжилтийг Монголын ард түмний өмнө буюу Монгол төрийн өмнө хариуцах ёстой. Тэд нар яагаад алга байна вэ гэдгийг би асуусан. Танай дарга нар яасан юм бэ? Яагаад ирэхгүй байна вэ? 
Б.Энхбаяр: Энэ дээр бараг бие хариулчихъя даа. Байгууллагын удирдлагын хувьд бол би хуралдааны бэлтгэл ажлын хүрээнд бол Цагдаагийн ерөнхий газрын даргыг өөрийг нь байлга аа гэдэг шаардлага өгсөн. Тийм зар түгээсэн. Байна аа гэж хэлсэн. Яг хуралдаан эхлэхэд энэ Тусгай хяналтын дэд хороо буюу нөгөө гүйцэтгэх ажил явуулах эрх бүхий байгууллагуудын төсвийг хаалттай хэлэлцдэг. Тэр хурал давхацсан ийм байна. 
Хүний эрхийн Үндэсний Комиссын хувьд бол заавал байгууллагын дарга нь биш яг энэ асуудлаа чиглэл чиглэлээрээ хариуцдаг учраас тэр хариуцсан гишүүн нь бол байх нь зүйтэй гэж ингэж үзэж байгаа. Хүний эрхийн Үндэсний Комисс бол яг адил тэнцүү эрх, үүрэгтэй, гишүүдийн хамтын удирдлагаар ажилладаг онцлогтой байгууллага байгаа гэдгийг танд хэлье ээ. 
Сандаг-Очир гишүүн асуултаа асууя.

Ц.Сандаг-Очир:  Бүгдэд нь өдрийн мэнд хүргэе. Би бол манай улсад хууль тогтоомж багадаагүй ээ гэж хэлэх гэж байгаа юм. Манай улсад бас жагсаал цуглаан багадаагүй ээ гэж хэлэх гэж байгаа юм. 2020 онд гэхэд нийтдээ 237 жагсаал цуглаан, 2021 онд нийтдээ одоогийн байдлаар гэхэд 214 жагсаал цуглаан ингээд жилийн 365 хоногтой харьцуулаад үзэхэд үндсэндээ бараг 70 орчим хувьд нь сүүлийн 2 жил жагсаал цуглаанууд зохион байгуулагджээ. Энэ тооноос харахад харин ч би эсрэгээрээ Үндсэн хуулиар олгогдсон үзэл бодлоо илэрхийлэх, итгэл үнэмшилтэй байх, жагсаж цуглах энэ эрх бол одоо үнэхээр хангалттай байгаа юм байна гэж ойлгож байгаа юм. Харин өнөөдөр энэ Хүний эрхийн дэд хороо хуралдаж энд байгаа энэ төрийн байгууллагуудыг холбогдох байгууллагуудын албан тушаалтнуудаас асуугаад, ингээд яг үнэнийг хэлэхэд би бол энд байгаа та бид, улс төрчид, улс төрд нөлөө бүхий хүмүүс, улс төрийн намууд л үндсэндээ өөр өөрсдөөсөө асуух хэрэгтэй шүү дээ. Энэ хүний эрхийг зөрчиж байгаа асуудлаа. Энэ жагсаал цуглаануудыг чинь хэн зохион байгуулдаг юм. Үндсэндээ бараг энэ олон жагсаал цуглаануудын дийлэнх олонх нь дийлэнх олонх нь шүү. Үндсэндээ цаанаа улс төрийн намууд, улс төрийн намтай хамаарал бүхий улс төрчидтэй холбоотой ийм л улсууд жагсаал цуглаан зохион байгуулдаг шүү дээ. Яг үнэндээ. Тэгээд нидэр дээрээ өөрсдөө зохион байгуулж, ард нь суучхаад хэрэг дээрээ буруутан нь болохоор тэр урьд нь гарсан туг нь болсон нэг, хоёр нөхөд л бурууддаг. Түүнийг одоо хууль ёсны одоо шаардлага тавьсан цагдаагийн ажилтнууд буруутдаг ийм л байдал, дүр төрх өнөөдөр манай Монголын нийгэмд бодит байдал байгаагүй шүү дээ. Үүнийг хэн ч мэдэж байгаа шүү дээ. Захын эмээ, өвөө хүртэл хэлж байгаа шүү дээ. Тэгээд өнөөдөр энд сууж байгаа нэг төрийн байгууллагууд, энэ төрийн байгууллагууд та бидний баталсан энэ хуулийг хэрэгжүүлж л ажиллаж байгаа шүү дээ. Яг үнэнийг хэлэхэд. Энэ байгууллагын улсууд хуулиа зөрчвөл өөрсдөө хариуцлагаа хүлээх, тэр нь тодорхой байгаа шүү дээ. Хууль дээрээ. Тийм учраас тогтоосон, баталсан хуулийн хүрээнд би бол ажиллаж байгаа гэж ойлгож байгаа. 
Харин түрүүний тэр Хүний эрхийн Комиссын дурдаж байгаа тэр энэ одоо асуудал дээр үүсэж байгаа холбоотойгоор хууль зүйн туслалцаа авах тал дээр үнэхээр одоо бас дутмаг байгаа бол харин энэ дээрээ цаашид анхаарах ёстой юм байна гэж би хувьдаа ойлгож байгаа шүү дээ. Түүнээс нэг их өнөөдөр хүний эрх дутаад, хүний эрх зөрчигдөөд, хэвлэн нийтлэх, үзэл бодлоо илэрхийлэх, итгэл үнэмшилтэй байх эрхээ эдэлж чадахгүй байна гэж ингэж ярих гэж байгаа бол би үүнтэй бол санал нийлэхгүй байна. Харин ч Монгол Улсад хамгийн их одоо юу байна, жагсаал цуглаан л байна шүү дээ. Яг үнэнийг хэлэхэд. Үгүй ээ, энэ чинь одоо иргэд эрхээ эдэлж байгаа юм биш үү. Төр засгийнхаа бодлого шийдвэрийг санал нийлэхгүй байгаа бол шүүмжилж байгаа юм биш үү. Тэгэхээр би бол энд бол энэ байгууллагуудаас асуухаас илүүтэй энэ улс төрчид өөрсдөө, улс төрийн намууд өөрсдөө, улс төрд хамаарал бүхий улсууд өөрсдөө энэ үйл ажиллагаандаа хүний эрхийг хангах тал дээр хандлагаа өөрчлөх, арга барилаа өөрчлөх зүгээр жирийн иргэдийг битгий хохироогоод байгаач. Хуулиа хэрэгжүүлж ажиллаж байгаа, хууль ёсны хариуцлагаа тавьж ажиллаж байгаа хуулийн байгууллагуудыг битгий эндээ чирээд байгаач, оролцуулаад байгаач. Сүүлдээ төрийн байгууллага, иргэн хоёрын хооронд асуудал үүсгээд байгаа нь энэ улс төрчид өөрсдөө гэж би хувьдаа ойлгож байна. Тиймээс өөрсдийнхөө үйл ажиллагаанд дүгнэлтээ хийгээч ээ гэж. Би бол хэлэх гэж байгаа юм. 
Түрүүнд одоо Хүний эрхийн Үндэсний Комиссын Нарантуяа гишүүний байр суурийг би бас түрүүнд лайваар сонсож байлаа. Харин энэ одоо эрх, боломж хязгаарлагдмал байна аа гэсэн ийм дүгнэлтийг манайхаас хийж байгаа гэсэн ийм дүгнэлтийг би сонсчихсон. Зөв үү, буруу юу? Хэрвээ ингэж байгаа бол би бол харин эсрэгээрээ харин ч их бололцоотой байгаа юм биш үү. Яагаад ийм дүгнэлт хийж байгаа юм бэ? Бид нар хаврын чуулганаар бүр Азидаа анх удаа хүний эрхийг хамгаалагчийн хуультай болсон шүү дээ. Үүнийг олон улсад талархан дэмжиж байгаа юм байна лээ шүү дээ. 
Б.Энхбаяр: Хүний эрхийн Үндэсний Комисс, ажлын хэсгийн 3 дугаар микрофон.

Г.Нарантуяа: Тэгэхээр тайван жагсаж цуглах эрх чөлөөгөө эдлэх баталгаа хэврэг байна аа. Энэ дээр цаашид анхаарах шаардлагатай байна аа гэсэн дүгнэлтийг хийсэн. Тэгэхээр би та бүхнийг яг талбай дээр одоо юу гэдэг юм, үзэл бодлоо идэвхтэй илэрхийлэх гээд очсон иргэн цагдаагийн албан хаагч нарын хоёрын одоо юу гэдэг юм тэр хувь хүнийх нь байдал руу ороод үзээч ээ гэж хүсэж байна. 
Нэг талаасаа ажил амьдралынхаа цагаас хумслаад, нийгэмд болж байгаа үзэгдлийн талаар өөрийн гэсэн үзэл бодолтой, тэгээд тодорхой хэмжээгээр ардчилсан нийгмийн энэ процесст оролцох гэсэн нэг иргэн цуглаж байгаа. Дуртайдаа жагсаж цуглах гэж биш бас нэг талаасаа. Мэдээж олон хар байдаг. Улс төрийн үйл ажиллагаатай холбоотой хар бий. Гэхдээ ихэвчлэн одоо үзэл бодлоо илэрхийлэх ийм зорилготой иргэдийн цуглаан болбол ийм хүмүүс ирж байгаа. Гэтэл нөгөө талдаа бол ямар цагдаагийн албан хаагч тэр хүнтэй уулзаж байна вэ гэхээрээ, жагсаал цуглаанаас айсан, эмх замбараагүй байдалд хүргэчих вий, ингэж болохгүй. Аль болохоор жагсаал цуглааныг зогсоох ёстой гэсэн, зохицуулах ёстой гэсэн зохицуулах нь аль болохоор намжаагаад алга болгох ёстой гэсэн ийм одоо хувь хүмүүс, ийм үзэл хандлага, хүсэл зоригтой сэтгэл зүйн байдалтай хүмүүс уулзаж байгаа. Гэтэл зөв нь юу юм бэ гээд тэгэхээрээ. Жагсаал ардчилсан нийгэмд болбол үзэл бодолтой иргэн үзэл бодлоо илэрхийлэх эрх чөлөө нь байх ёстой. Жагсаал цуглааныг хумих, хязгаарлах гачигдуулах эсвэл одоо юу гэдэг юм, эрүү зөрчлийн хэрэг үүсгэдэг ч байдаг юм уу, оруулна, оруулахгүй ч байдаг юм уу, нөгөө гутал оруулна, оруулахгүй ч байдаг юм уу, аль эсвэл одоо нөгөө жагсаж цугладаг талбай дээр нь зэрэгцээ өөр янз бүрийн үйл ажиллагаа явуулдаг, эсвэл одоо өлсөж байх хооронд нь, жагсаж байх хооронд нь чанга дуу яригчтай машин авчраад зогсоодог. Ер нь ийм нэг хууль зөрчөөгүй арга хэлбэрээр гачигдуулдаг ийм одоо нэг үзэл хандлага байна аа. Энэ чинь өнөөдрийн бид нарын бүх одоо асуудал, эрх зүйн зохицуулалт маань ингээд айчихсан, жагсаалаас айдаг эрх зүйн зохицуулалт, жагсаалаас айдаг хэрэгжүүлэлт хоёр дээр болбол асуудал гараад байна аа. Тэр боломж бололцоо нь ардчилсан нийгэмд байх ёстой юм. Олон ургалч үзэл бодлыг одоо уралдуулах, шүүмжлэх энэ эрх чөлөө болбол бид нарын үнэ цэнэ юм аа. 
Б.Энхбаяр: Мөнхцэцэг гишүүн асуултаа асууя.

Ц.Мөнхцэцэг: Тэгэхээр тайван жагсаал цуглаан хийх нь иргэний болон олон улсын улс төрийн эрхийн тухай олон улсын фактын болон Монгол Улсын Үндсэн хуулиар олгогдсон иргэний эрх, цар тахал болон онц байдлын үед тодорхой үндэслэлээр энэ эрхүүдийг тодорхой хэмжээнд хязгаарлаж болно. Тэгэхдээ энэ цар тахлын үеийн 2 жилийн нөхцөл байдлыг харахад үндэслэлгүйгээр иргэдийн эрхийг хязгаарласан цагдаа, хууль хүчний байгууллагуудаас зөрчсөн тохиолдлууд гарсан. Одоо хэд хэдэн тодорхой кэйсүүд байна. Жишээлбэл, энэ 2020 оны дөрөвдүгээр сард Сүхбаатарын талбайн өмнө усан оргилуур барихыг эсэргүүцсэн иргэн М жагсаал хийсэн. Тэгээд тэр тухайн иргэний одоо иргэн М-ийн жагсаалыг цагдаа нар тараагаад микрофоныг хурааж аваад явсан байдаг юм. Мөн маргааш нь дахиж нөгөө иргэн маань жагсаал хийх үед нөгөө цагдаагийн албан хаагч нар архи уусан гэдэг шалтгаанаар торгох шийтгэл нь оногдуулсан. Гэтэл нөгөө Сүхбаатар дүүргийн анхан шатны шүүх энэ асуудлыг үзээд энэ Гамшгаас хамгаалах хуулийг зөрчсөн зөрчил биш ээ, зөрчил гэж тогтоогдохгүй байна аа гэж одоо торгох шийтгэлийг хүчингүй болгосон. Энэ бол одоо нөгөө цагдаа нарын зүгээс иргэний эрхэд үндэслэлгүйгээр халдсан нэг жишээ байгаад байна. Яг шүүхээр тогтоогдоод цагаадсан. Тэгвэл энэ Улсын ерөнхий прокурорын орлогч Чинбат, мөн Цагдаагийн ерөнхий газрын Тэргүүн дэд дарга Ням-Очир нараас дахиад тодруулж асуумаар байна аа. 
Түрүүн Адьшаа гишүүн уг нь асуусан юм. Иргэн Одбаярыг цагдан хорих тухай үндэслэл үнэндээ тодорхойгүй байна аа. Маш олон иргэдийн дунд одоо улс төрийн шалтгаанаар гэдэг юм уу, эсвэл ямар нэгэн байдлаар алагчилсан шийдвэр гаргаж цагдан хорьсон юм биш биз дээ гэдэг ийм эргэлзээ байсаар байна. Үүн дээр бас та нар прокурорын байгууллагын зүгээс ямар үндэслэлээр цагдан хорих зөвшөөрөл өгсөн юм бэ? Зүгээр хуулийн заалтуудыг ингээд харахаар бол Эрүүгийн хэрэг хэрэг хянан шийдвэрлэх тухай хуулийн арван дөрвөн есөөр бол нэг дөрвөн үндэслэлээр иргэнийг одоо цагдаа хорих шийдвэр гаргана аа гэсэн. Тэр нь одоо нөгөө хэрэг шийдвэрлэх ажил ажиллагаанаас оргон зайлсан, эсвэл оргон зайлахыг завдсан, мөн шүүгч, прокурор, мөрдөгч гээд энэ хэн нэгнийг бол дарамтлан сүрдүүлсэн, аюул учруулах үндэслэл бүхий баримт мэдээлэл байгаа болон мөн одоо гэмт хэрэг үйлдэж болзошгүй талаар үндэслэл бүхий баримт мэдээлэлтэй байгаа. Эсвэл одоо урьд нь авсан таслан сэргийлэх арга хэмжээг зөрчсөн гэдэг ийм шалтгаануудаар цагдан хорих үндэслэлийг гаргах ёстой. Гэтэл Одбаяр дээр энэ нь одоо яг аль үндэслэлээр ингээд цагдаа хорьчхов оо? Үүнийг одоо иргэддээ тодруулж хэлмээр байна. 
Ер нь Хүний эрхийн дэд хорооны өнөөдрийн хуралдаан гээд маш олон эргэж үзэж, бас хандаж анхаарал тавьсан ийм асуудал байгаа.  
Хоёрдугаар асуулт нь энэ тайван замаар жагсаал цуглаан хийж байгаа иргэдийн энэ асуудлыг сурвалжилсан, олон нийтэд мэдээлэл түгээх гэсэн сэтгүүлчдийн биед халдах асуудал удаа дараа гарлаа. Энэ дээр бол маш олон одоо кэйсийг бол дурдаж болж байна. Ер нь ингээд ажил үүргээ гүйцэтгэж явж байгаа хэвлэл мэдээллийн ажилтнуудыг одоо зарим объект руу нэвтрүүлэхгүй байх, мөн одоо биед нь халдах бол гараад байна аа. Гэтэл тухайн объект гэдэг юм уу тухайн одоо газар луу өөр хүмүүсийг бол нэвтрүүлээд байгаа. Ер нь бол одоо яах аргагүй нөгөө дабл стандарт гэдэг ийм юунд чинь энэ чинь одоо харагдаад байгаа юм биш үү? Ер нь бол ингээд сэтгүүлчдийн эрхэд хандана гэдэг бол одоо олон нийтийн мэдэх хэрэгт халдаж байгаа ноцтой зөрчил өө. Үүн дээр энэ прокурорын байгууллага, цагдаагийн байгууллага, мөн Хүний эрхийн Үндэсний Комисс ямар байр суурьтай байна вэ? Ер нь бол эрүүгийн хуулиар энэ чинь одоо эрүүгийн ялтай асуудал байна шүү дээ. Арван дөрвийн гурваар. Үзэл бодлоо илэрхийлэх, хэвлэн нийтлэх эрх чөлөөнд халдах буюу хэвлэх эрхэд тараалгахгүй байх, олон нийтэд одоо мэдээлэл дамжуулахгүй байх гэдэг үндэслэлээр эрүүгийн хуулийн заалт шүү дээ.

Гурав дахь асуулт нь өнөөдрийн хуралдаанд хүрэлцэн ирсэн, олон улсын, хүний эрхийн хараат бус байгууллага болох Эмнести интернэшнлийн гүйцэтгэх захирлаас энэ тайван замаар жагсаал цуглаан хийх эрхийн тухай асуудлаар, мөн одоо энэ сэтгүүлчдийн биед халдаж байгаа асуудлаар энэ Эмнести интернэшнл байгууллагын байр суурь юу байдаг вэ гэдгийг бас энэ олон нийтэд хандаж бас мэдээлэл өгмөөр байна аа. Баярлалаа.

Б.Энхбаяр: Эхлээд прокурорын байгууллага, ажлын хэсгийн 1 дүгээр микрофон. 
М.Чинбат: Тэгэхээр энэ танхимд бол эрүүгийн хэргийн нарийн одоо талаар мэдээлэл болбол өгөх боломжгүй ээ. Хуулиараа хориотой.

Б.Энхбаяр: Наадах чинь хэргийн асуудлаар асуугаагүй шүү дээ, Мөнхцэцэг гишүүн. Үндэслэл асуусан.

М.Чинбат: Үндэслэлийнх нь хувьд ч гэсэн хэрвээ энэ хүнийг зөв буруу хорьсон, барьсан гэдэг асуудал болбол тухайн мөрдөгч прокурорын шийдвэр, үйл ажиллагаа, шүүхийн шийдвэр гүйцэтгэх ажиллагаанд нь Эрүүгийн хэрэг хянан шийдвэрлэх хуулийн дагуу асуудлаа холбогдох эрх нь зөрчигдсөн улсууд болбол хандах энэ эрх нь бол нээлттэй байгаа юм аа. Ингэж одоо прокурорын байгууллагад гомдол хүсэлт, санал гаргасан ийм асуудлууд байхгүй. Ер нь Одбаяр урьд нь эрүүгийн хэрэгт яллагчаар татагдсан байхдаа авагдсан таслан сэргийлэх арга хэмжээг зөрчсөн үндэслэлээр цагдан хорьсон ийм асуудал бол байгаа. 
Б.Энхбаяр: Ажлын хэсгийн 4 дүгээр микрофон, цагдаагийн байгууллага.

Б.Батсуурь: Хэрэг бүртгэлтийн хэрэг, эрүүгийн хэргийг шалгах явцад мөрдөгч хянан шийдвэрлэх тухай хуульд заасны дагуу цагдан хорих хууль зүйн үндэслэлээ гаргаж өгсөн. Түүний дагуу прокурор шүүхээр энэ таслан сэргийлэх арга хэмжээ авагдсан байгаа. Сая прокурор хариулсан. Хэрэгт шалгаж байхдаа дахин гэмт хэрэгтэй холбогдуулаад бид нар хууль зүйн дагуу үндэслэл бүхий саналаа прокурорын байгууллагад хүргүүлээд шүүхээр шийдсэн байгаа. 
Б.Энхбаяр: Алтантуяа ажлын хэсгийн 2 дээр солиод суучих. Эмнести интернэшнл байгууллагын гүйцэтгэх захирал Алтантуяа.
Б.Алтантуяа: Цаг үеэ олсон энэ асуудлаар маш чухал хурлыг хийж байгаа та бүхэнд бол үнэхээр талархаж байна. Эмнести интернэйшнл байгууллагаас ер нь болбол үзэл бодлоо илэрхийлэх эрх чөлөөг хязгаарлах нь бол энэ цар тахлын хямралыг илүү одоо гүнзгийрүүлж байна аа гэж бол үзэж байгаа. Мөн энэ тайван жагсаал цуглаан хийх эрхтэй холбоотойгоор Эмнести интернэшнл байгууллага 2020 оны 2 сараас авахуулаад өнөөг хүртэл одоо бас жагсаал цуглаанууд дээр энэ ажиглалт хийгээд тодорхой урьдчилсан дүгнэлтүүдийг 7 сард гаргаад Цагдаагийн ерөнхий газар, Хууль зүйн яам, мөн Хүний эрхийн Үндэсний Комисс гээд холбогдох газруудад болбол танилцуулаад ингээд явж байгаа. Өнөөдрийг хүртэл бас энэ жагсаал цуглааны асуудлаар бол бас ажиглалт дүгнэлтээ гаргаад явж байгаа. Саяхан бас манай байгууллагын мэдэгдэл бол яг үүнтэй холбоотойгоор үүсээд байгаа асуудал. Тийм ээ, өлсгөлөн болоод жагсаал цуглаан зохион байгуулах, түүнд баривчлагдаж байгаа иргэдийн асуудлаар байр суурь бол гарсан байгаа. 

Тэгэхээр Эмнести интернэшнл байгууллагаас дэлхийн 63 оронд яг энэ цар тахлын үед хууль сахиулах үйл ажиллагаа, тэр дундаа жагсаал цуглааны үед одоо хариу арга хэмжээ авч байгаа үйл ажиллагаа хүний эрхэд хэр нийцэж байна, ямар одоо хэрэг зөрчил тохиолдлууд байна вэ гэдгийг бол баримтжуулан ингээд судлаад явж байгаа. Үүнд Монгол улс бол ороод явж байгаа юм. Бид нарын зүгээс болбол хэд хэдэн онцлох зүйлийг энд заавал ч үгүй дурдахаар байгаад байгаа юм. Мэдээж Улсын Их Хурлаас болбол Жагсаал цуглаан хийх журмын тухай хуулийг бол мэднэ, 8.3. Энэ дээр болбол гамшгийн нөхцөл арилтал жагсаал цуглан хийхийг бол бүрэн хориглосон байдаг. Гэтэл ковид цар тахал шиг ийм одоо урт удаан хугацаанд үргэлжлэхээр энэ тохиолдолд болбол энэ үнэмлэхүй хязгаарлалт өөрөө ямар байх вэ гэхээр яалт ч үгүй хууль, эрх зүйн асуудал өнөөдөр нэг номерын хурцадсан асуудал гэдгийг болбол Нарантуяа гишүүн хэлсэнтэй болбол бүрэн санал нэгдэж байгаа. Манайх ч гэсэн энэ дүгнэлтийг гаргаж байгаа юм.
Мөн Ковидын эсрэг хуулийн 12.3, мөн энэ дээр ялангуяа өнөөдөр нэг чухал оролцогч энэ хуралд бол уригдсангүй, оролцсонгүй гэж болбол харж байгаа. Тэр нь юу юм бэ гэхээрээ, Нийслэлийн засаг дарга. Тийм ээ, түүний харьяа засаг дарга нар бол байж байгаа юм. Яагаад гэхээр 2020 оны 6 дугаар сарын А/930, 2021 оны А/25, 246, А/357 гэх мэт захирамжуудаар болбол энэ одоо жагсаал цуглаан хийхийг хориглосон ийм тогтоолууд гарчхаад байгаа юм. Гэтэл та бүхэн болбол мэдээж хуулиа сайн мэднэ. Жагсаал цуглаан хийх журмын тухай хуулийн 10 дугаар зүйл дээр тухайн одоо иргэд эс үгүй болбол хэсэг бүлэг хүмүүс жагсаал цуглаан хийхээр бүртгүүлэхээр гаргасан бол түүн дээр нь харин татгалзах эрх болбол засаг даргад байгаа юм. Гэтэл энэ хүсэлтийг аваагүй байж байж урьдчилаад энэ тогтоолуудыг гаргаж байгаа нь өөрөөр хэлбэл үнэмлэхүй хязгаарлалтыг бол тогтоож байна аа гэж. Энэ нь эргээд маш олон үр дагавруудад хүргэсэн нь бол манай одоо судалгаагаар бол тогтоогдсон байдаг. Энэ арга хэмжээнээс болоод маш олон иргэд Зөрчлийн хуулиар торгуулах энэ арга хэмжээ, мэдээж яах вэ зарим хэсэг нь шүүх дээр очоод хэрэгсэхгүй болгочихсон, энэ сайн талууд байгаа ч гэсэн эргээд энэ нь өөрөө маш олон үр дагаврыг буюу түрүүний хэлээд байгаа. Энэ одоо эсэргүүцлээ илэрхийлэх, үзэл бодлоо илэрхийлэх бусад арга хэмжээнүүд рүү орсон байгаа. Өмнө нь бол та бүхэн жагсаал цуглаан, суулт, өлсгөлөн гэж ярьдаг байсан болбол, ялангуяа энэ цар тахлын үед аяндаа үүссэн жагсаал цуглаан одоо зэрэгцээ жагсаал цуглаанууд. 1 хүний суулт, бүр тэгэх нь битгий хэл одоо хэрэгслийн цуглаан гэж байгаад байгаа. Өөрөөр хэлбэл ковидын дэглэмийг бариад, тийм ээ, халдвар хамгааллын дэглэмийг яагаад нийтийн эрүүл мэндийн эсрэг биш, жагсаал цуглаан зохион байгуулж байхад үүнийг бол хориглосон, хураасан ийм үйлдлүүдийг бол удаа дараа гаргаж байгаа юм. 
Тэгэхээр энэ бүхэн эргээд цаанаа түрүүний Нарантуяа гишүүний хэлсэнчлэн энэ одоо жагсаал цуглаан, үзэл бодлоо илэрхийлэх эрхэд хандаж байгаа улс төрийн албан тушаалтнууд, төрийн захиргааны албан тушаалтнууд, цагдаагийн байгууллагын албан тушаалтан түүний албан үүрэг гүйцэтгэгчдийг хүний эрхийн мэдлэгтэй ингээд холбоотой байгаад байгаа учраас хүний эрхийн боловсролын асуудал зайлшгүй чухал байгаа юм. Гэтэл яг цагдаагийн байгууллагаас төлөвлөж байгаа хүний эрхийн сургалт болбол ердөө харилцаа хандлагын асуудал гэж явагдаад байгаа юм. Гэтэл яг энэ одоо … /минут дуусав/

Б.Энхбаяр: Түрүүн бас Мөнхцэцэг гишүүний нэг асуултад хариулаагүй орхичихсон цагдаа. Энэ жагсаал цуглааны үеэр сурвалжилж байгаа сэтгүүлчийн эрх чөлөөнд халдаж байгаа асуудлыг бас хөндөж асуусан шүү дээ. Энд хариулт өгсөнгүй. Энэ дээр нэмж хариулъя. 4 дүгээр микрофон.

Ц.Ням-Очир: Мөнхцэцэг гишүүний асуултад хариулъя. Тэгээд яг сэтгүүлчтэй холбоотой асуудлууд бол бас хэд хэдэн удаа гарсан. Яг аль асуудлыг нь ярьж байгааг нь бас сайн мэдэхгүй байна. Хүний эрхийн Комиссоос ч гэсэн яг энэ тухайн тэр асуудлуудтай холбоотой бас дүгнэлтүүд бас гарсан зүйлүүд байгаа. Хэд хэдэн сэтгүүлчтэй холбоотой асуудлууд шалгагдсан. Манайх дотооддоо бас хяналт шалгалтаараа аудит хийж шалгасан зүйлүүд бас байгаа. Тэгэхээр одоо энэ бүгдийг нь танд нэгтгээд таны нэр дээр хүргүүлье ээ. 
Б.Энхбаяр: Мөнхцэцэг гишүүн нэмж асууя.

Ц.Мөнхцэцэг: Тэгэхээр энэ жагсаал цуглаан, ер нь одоо энэ цар тахлын үеийн онцгой дэглэмийн үед ч гэсэн хэвлэн нийтлэх, сэтгүүлчид мэдээлэл авах эрх бол нээлттэй байгаа. Тийм учраас би бол яг тусгайлан нэг сэтгүүлчийн кэйс гэдэг юм уу, нэг асуудлыг бол асуусангүй. Ер нь жагсаал цуглааны үед сэтгүүлчдийн биед халдах асуудлыг зогсоогооч ээ. Энэ тал дээр цагдаагийн байгууллагын энэ удаа дараагийн гомдол, зөрчил байна. Монголын сэтгүүлчид нэгдсэн эвлэлээс бас энэ дээр хандаж энэ талаар мэд мэдэгдэл энэ тэрээ хийж байсан. Ер нь бол энэ цар тахлын үед бол сэтгүүлч болон хууль сахиулах байгууллагынх нь цагдаагийн албан хаагчид маань бас ингээд харилцан ойлголцоод ер нь бол ажиллаж байгаа. Тэгэхдээ бас тодорхой нөхцөл. Одоо мэдээлэл хангалтгүй, эсвэл тухайн одоо нөхцөл байдлын, одоо бас ямар байдлаас хамаараад ийм зөрчлүүд гараад байгаа. Үүнийг арилгах ёстой юм байгаа шүү. Ер нь бол энэ үзэл бодлоо илэрхийлэх эрх чөлөө гэдэг болбол энэ олон улсын, одоо Монгол Улсын хүний эрхийн, тэгээд энэ эрүүгийн хуулиар ч гэсэн хамгаалагдсан ийм эрх учраас үүнийг одоо хүндэтгэх ёстой ... /минут дуусав/

Б.Энхбаяр: Мөнхцэцэг гишүүн санал хэллээ. 
Би гишүүнийхээ хувьд 1 асуулт байна. Улсын ерөнхий прокурорын орлогч болон Цагдаагийн ерөнхий газрын дэд даргаас.

Монгол Улсын Үндсэн хуульд заасан итгэл үнэмшилтэй байх эрх, үзэл бодлоо чөлөөтэй илэрхийлэх эрх чөлөө. Энэ хоёр ямар ялгаатай ойлголт вэ, итгэл үнэмшилтэй байх гэдэгт юуг ойлгодог вэ? Үзэл бодлоо чөлөөтэй илэрхийлэх гэдэгт юуг ойлгодог вэ? Энэ хоёр эрх, эрх чөлөө ямар ялгаатай вэ гэсэн ийм асуулт байна. Хариултаа авчхаад дахиж асууна аа. 
Ажлын хэсгийн 1 дүгээр микрофон.

М.Чинбат: Тэгэхээр хүний эрх, эрх чөлөөний дотор итгэл үнэмшилтэй байх энэ тухайн хүний асуудал хандлагад яаж хандаж байгаа, ямар мэдээлэл дээр тулгуурлаж үзэл бодлоо өөрийнхөө байр суурийг илэрхийлж байгаа вэ гэдэг энэ асуудлаар бол энэ тодорхойлогдох байх аа. Үзэл бодлоо чөлөөтэй илэрхийлнэ гэдэг болбол бас ер нь энэ ардчилсан нийгэмд, хувь хүний, өөрийнх нь зан байдлын хандлагаас тийм ээ, ямар мэдээлэл, ямар асуудлаас яг аль өнцгөөс хандаж байгаа вэ гэдгээс л шалтгаалах байх. Түүнээс жишээлбэл, одоо энэ хоорондын ялгаа гэж болбол нэг айхтар асуудал байхгүй байх аа. Тэгээд энэ яг зүгээр, би хувь хүнийхээ хувьд хариулж байгаа болохоос прокурорын байгууллага энд тэгнэ ээ, ингэнэ ээ гэж хариулах боломж алга аа. 
Б.Энхбаяр: Ажлын хэсгийн 4 дүгээр микрофон.

Ц.Ням-Очир: Үзэл бодлоо чөлөөтэй илэрхийлэх нь гэдэг бол хүн бүр санаа бодлоо чөлөөтэй илэрхийлэх эрхтэй. Энэ эрхэнд бол төрөл бүрийн мэдээлэл болон үзэл санааг улсын хил хязгаарыг үл харгалзан амаар, бичгээр, эсвэл хэвлэлийн буюу уран сайхны аргаар, эсвэл өөрийн сонгосон бусад аргаар ирж хайх, хүлээн авах, түгээх эрх чөлөө бол багтаадаг гэж ойлгож байгаа. Цагдаагийн байгууллагаас бол яг энэ үзэл бодлоо чөлөөтэй илэрхийлэх, иргэд тайван жагсаал хийж байгаа иргэд төрийн болон төрийн бус байгууллагуудын ажиллагаанд бол хүндэтгэлтэй хандаж байгаа. Өмнө нь бас хэлсэн. Бид нар бол оролцогчдын аюулгүй байдлыг хангах, нийтийн хэв журам хангах чиглэлээр хамтарч ажиллаж

Б.Энхбаяр: Итгэл үнэмшилтэй байх гэдэгт юуг ойлгодог юм. Итгэл үнэмшилтэй байх эрх гэдэг нь та бас үзэл бодлоо чөлөөтэй илэрхийлэхийг хэлж байна. Итгэл үнэмшилтэй байх гэдэгт юуг ойлгодог юм. Ямар эрхийг ойлгодог юм, юугаараа ялгаатай юм.
Ц.Ням-Очир: Итгэл үнэмшилтэй байх гэдэг нь бол яг дотоод итгэл буюу хувь хүний л үзэл санаа гэж ойлгож байгаа. 
Б.Энхбаяр: Энэ хоёр эрхэд ялгаа байгаа юу? 2 дахь асуулт нь Ням-Очир Цагдаагийн ерөнхий газрын дэд дарга түрүүн Ням-Очир гишүүний асуултад хариулахдаа иргэн О-г цагдан хорьсон үндэслэл нь дахин гэмт хэрэг үйлдсэн мөрдөгчийн саналаар гэж хэлсэн. Сая Мөнхцэцэг гишүүн асуулт асуугаад хариулт өгөхгүй байна. Нууц гэнэ ээ. Мөнхцэцэг гишүүн иргэн одоо Одбаярын ямар гэмт хэрэгт шалгагдаж байгаа, хэргийн нөхцөл байдлын дотор асуугаагүй асуулт асуугаагүй. Эрүүгийн хэрэг хянан шийдвэрлэх хуульд заасан хүрээ хязгаараас халиагүй, хэргийн дотор луу ороогүй. Ямар Эрүүгийн хэрэг хянан шийдвэрлэх тухай хуульд заасан цагдан хорих 4 үндэслэлийн алинаар нь үндэслэж цагдан хорьсон юм бэ л гэж асуусан. Хуулийн ямар заалтыг нь үндэслэж цагдан хорьсон бэ гэж асуусан. Энэ тухайн гэмт хэргийн дотор луу орсон ямар ч асуудал байхгүй. Энэ нууцлаад байх юм байхгүй.
Тэгэхээр би энэ асуултыг би дахин асуух гэж байгаа юм. Прокурор болон цагдаагаас дахиад асууж байна. Мөнхцэцэг гишүүний асуултад хариулаагүй, нууц гээд. Энэ нууц биш. Нууц гэсэн хуулиа аваад ир. Улсын Их Хурлаас буюу ард түмний төлөөллийн байгууллагаас хуульд заачихсан ийм асуудал дээр хуулиас давсан тайлбар хэлээд, нууц гээд хэлээд сууж байгаа хүмүүс бол цаашаа хүний эрх дээр яахыг бол би төсөөлж чадашгүй байна. Тэгээд ямар зүйл ангиар энэ Эрүүгийн рэг хянан шийдвэрлэх тухай хуулиас аль алийг нь үндэслээд цагдан хорьсон юм бэ гэж асуугаад байна шүү дээ. Оргон зайлсан учраас цагдан хорьчихсон юм уу, дахин гэмт хэрэг үйлдэж болзошгүй үндэслэл бүхий нотлох баримт байгаа бол гэдэг үндэслэлээр цагдан хорьсон юм уу гэж асуугаад байна шүү дээ? Аа цагдаа бол сая үндэслэлээ хэлэхдээ дахин гэмт хэрэг үйлдсэн гэж байгаа юм. Энэ бол шинэ хуульд байхгүй шүү дээ. 2017 оны 7 сарын 01-нээс хойш энэ үндэслэлээр цагдан хорихыг хуулиар халчихсан шүү дээ. Энэ 2002 оны хүчингүй болсон хуульд байсан үндэслэл сая хэлж байна шүү дээ. Эсвэл хүчингүй болсон хуулийн үндэслэлээр хорьчихсон юм уу?  Яг ямар үндэслэлээр хорьсон юм бэ? Энэ асуулт дээр тодорхой хариулт авъя. 
Ажлын хэсгийн 1 дүгээр микрофон.

Ц.Ням-Очир: Би асуултад хариулъя. Түрүүн бас тодорхойгүй хариулсан юм шиг байна. Тэгэхдээ миний үгнээс нууц гэдэг үг болбол гараагүй шүү. Энд ямар нэгэн төрийн нууц, байгууллагын нууц байхгүй. Хэргийн мөрдөн байцаалтын ажиллагааны нууцлалын асуудал бол Эрүүгийн хэрэг хянан шийдвэрлэх тухай хуулийн хорин есдүгээр зүйлд байдаг юм. Тэр хүрээнд би цаашдаа энэ хэргийн шийдвэрийн талаар ярихгүй ээ гэсэн болохоос биш л энэ хүнийг хорьсон. Нууцлалын нь асуудлыг болбол ярихгүй, энэ нууц юм аа гэдэг утгаар яриагүй ээ. 
Иргэн О-г шүүхийн байгууллагаас цагдан хорих таслан хорих арга хэмжээ авахдаа эрүүгийн хэрэг хянан шийдвэрлэх тухай хуулийн арван дөрвөн есийн нэгийн дөрөв энэ үндэслэлээр цагдан хорьсон. Урьд авсан таслан сэргийлэх арга хэмжээгээ зөрчсөн нөхцөлд энэ нь болбол цагдан хорих, таслан сэргийлэх арга хэмжээг өөрчлөх үндэслэл болно оо гээд заачихсан. Эрүүгийн хэрэг хянан шийдвэрлэх тухай хуульд заасан энэ үндэслэлийн дагуу арга хэмжээ авсан. Үүнийг хэрвээ буруу зөрүү гэж мөрдөгч прокурор, шүүгчийн үйл ажиллагаа, буруу зөрүү байна аа гэж үзэх юм болбол тэр эрх нь ашиг, эрх ашиг сонирхол нь зөрчигдсөн юм уу? Түүнийг төлөөлсөн өмгөөлөгч хүн энэ хуулийнхаа дагуу тухайн байгууллагадаа шалгуулж болох эрх нь нээлттэй гэдэг агуулгаар би ярьж байна. 
Хоёрдугаарт хэрвээ албан тушаалтан албаныхаа эрх үүргийг урвуулж юм уу, бусад байдлаар ашиглаж шалгасан гэж үзэж байгаа болбол энэ бүхнийг албан тушаалтныг шалгадаг тусгай одоо мөрдөх байгууллага манайд байна аа. Түүн дээр нь болбол асуудлыг тавьж шийдвэрлэгдэх эрх нь болбол манай оролцогч, түүний өмгөөлөгч нарт бол нээлттэй байгаа юм аа. 
Б.Энхбаяр: Ажлын хэсгийн 4 дүгээр микрофон. Цагдаа түрүүн дахин гэмт хэрэг үйлдсэн гэж мөрдөгчийн саналаар цагдан хорьсон гэж хэлсэн шүү дээ. Одоо бол мэдээллийг зөрж эхэлж байна шүү дээ. 
Ц.Ням-Очир: Тэгсэн, тэгсэн. Энэ дээр иргэн О нь урьд хэрэгт яллагдагчаар татан шалгагдаж байхдаа, байх хугацаандаа хууль сахиулагчийн бол албан үүргээ биелүүлэхтэй нь холбогдуулаад хүч хэрэглэсэн нь тогтоогдож, дахин гэмт хэрэг үйлдсэн буюу урьд авсан таслан сэргийлэх арга хэмжээг зөрчсөн шүүх прокурорын мэдэгдэх хуудсаар гээд энэ үндэслэлээр арван дөрвийн нэгийн дөрвөөр арван дөрвөн есийн нэгийн дөрвөөр энэ мөрдөгчөөс бол санал хүргүүлсэн юм аа. Энэ дээр бас буруу зөрүү ойлголт өгсөн байж магадгүй.

Б.Энхбаяр:  Гишүүд асуулт асууж дууслаа. Асуултаа тасалъя. Одоо үг хэлэх саналтай гишүүд нэрээ өгнө үү? 
Алтанхуяг гишүүнээр тасаллаа. Мөнхцэцэг гишүүнээр тусаллаа. Сүхбаатар гишүүн үгээ хэлье. 
Ж.Сүхбаатар: Тэгэхээр энэ Дэд хорооноос ер нь цаашдаа анхааруулах юм бол ерөөсөө энэ тайван жагсаал цуглаан хийх энэ үед одоо анхаарах тэр зөвлөмж зааврыг бол Хүний эрхийн Үндэсний Комисс бол яг тодорхой стандартаар гаргачхаач ээ гэж би хүсэх гэсэн юм. Мэдээж хууль, ном яривал янз бүрийн юм ярьж болох байх. Гэхдээ ер нь бол ингээд яг наад захын минимум одоо ийм шаардлагуудыг болбол бас хангаж байх хэрэгтэй. Цагдаа одоо харилцах харилцаандаа болоод бусад асуудал дээр ингээд нэгдүгээрт, 
Хоёрдугаарт ер нь болбол яах вэ, энд бол шүүгчийн шийдвэрийг бид шүүх гээгүй л дээ. Гэхдээ иргэд хэлээд байгаа байхгүй юу. Нөгөө шүүх эрх мэдлээ гоё болгоно гэсэн чинь тэгээд шүүгч нар чинь хэвээрээ л байна шүү дээ гээд ингээд шүүмжлээд байгаа. Гэтэл яг өнөөдрийн байдлаар Үндсэн хуулийн цэц дээр ингээд эргэлзээтэй шийдвэрээс нь болбол шүүхийн сахилгын хороог байгуулж чадахгүй байна. Яг үнэндээ бас одоо сонгогчдодоо хандаж хэлэхэд. Шүүхийн хууль бол үргэлжилж байна, явж байна. Гэхдээ шүүгч нарт хяналт тавьж хариуцлага тооцох, гомдлыг нь хүлээж авах газар одоо байгуулагдаж чадахгүй байна. Үндсэн хуулийн цэцээс болоод. Тэгэхээр энэ бол нэг хууль буруутай юм байхгүй ээ, хуульд сайн байгаа. Сайн хуулийг хэрэгжүүлэхийн тулд бид ажиллаж байгаа шүү гэдгийг бас хэлмээр байна, 
Гуравдугаарт энэ ер нь бол энэ 2021 онд 21 зөрчилд торгох шийтгэл л ноогдуулсан байна. Жагсаал цуглаан хийсэн улсууд. Саяын тэр авагдаж байгаа улсуудын асуудал дээр болбол өөр одоо асуудлууд гарч байна гэж байна. Тэгэхээр ер нь бол Улсын Их Хурал болбол Үндсэн хуулийн эрхийг хангах, хамгаалах чиглэлд болбол хуулиа л гаргаж байгаа. Тэр Жагсаал цуглаан хийх журмын тухай хуулийг бол тодорхой хэмжээнд сайжруулах шаардлага бол байгаа байх гэж бодож байна. Ер нь нэрийг нь солих хэрэгтэй шүү дээ. Журам энэ тэр гээд л манайхан чинь журамлах дуртай. Журам нь журам л даа. Цаад агуулгаараа бол. Гэхдээ тайван, жагсаал цуглаан хийх эрх чөлөөний тухай хууль байхгүй юу. Энэ чинь. Эрх чөлөөний тухай хууль. Тэгвэл сая одоо манай хууль сахиулагчид ойлгоно шүү дээ. Энэ чинь эрх чөлөөний хууль юм байна аа гэж. 
Зөвшөөрлийн тогтолцооноос бүртгэлийн тогтолцоонд шилжсэн гэж ярьдаг. Гэхдээ бүртгэл болбол зөвшөөрч байгаа, яг уг нь биш. Бүртгэхгүй, байхаараа яг зөвшөөрөхгүй байгаа юм шиг болчхоод байна. Бүртгэл гэдэг нь бол хяналт тавих арга хэрэгсэл байхгүй юу даа. Гол нь хэн гэдэг зохион байгуулагч юм бэ гэж олж мэдэж байгаа. Тэр этгээдэд ийм хариуцлага, үүрэг, та энэ олон нийтийг одоо авч ингэж явж байгаа шүү гэдэг энэ хариуцлага үүрүүлж байгаа хяналтын хэлбэр болохоос биш зөвшөөрөл гэдгээс арай өөр байгаад байгаа байхгүй юу. Агуулга нь. Үүнийгээ, хууль нь тодорхойгүй бол тодруулж өгье. Эсвэл гэхдээ тодорхой ч биш л дээ. Бүртгэл зөвшөөрөл гэдэг хоёрын чинь ялгаа нь энэ шүү дээ. Бүртгэхгүй байгаа гэдэг асуудлууд гараад байна. Засаг дарга дээр байх нь зөв, буруу эсэх дээр, ер нь үүнийг цаашдаа анхаарах л ёстой байх. Үүнийг одоо яаж олгох ёстой юм. Хэн олгох ёстой вэ? Ер нь энэ яриад байгаа гомдол санал чинь хаана гараад байна вэ гэхээр Сүхбаатарын талбай дээр л байхгүй юу даа. Монгол Улсын нийслэлийн төв талбай дээр. Бусад нь орон нутагт гарч байгаа. Бүгд энэ олон арван жагсаалууд чинь зүгээр л болоод байна шүү дээ. Цуглаанууд. Ганцхан Сүхбаатарын талбай дээр. Шалтгаан ч байдаг байх. Ерөнхийлөгч, Засгийн газар, Их Хурал, Нийслэлийн захиргаа дөрөв нь ингээд нэг газар бөөгнөрөөд тавьчхаар чинь зэрэг хэн ч гэсэн Сүхбаатарын талбай дээр л одоо бас жагсаж цуглаад л анхаарлын төвд оръё л гэж бодно л доо. Энэ дэлхий дээр яагаад байхгүй нэг гэвэл тийм байна шүү дээ. Цагаан ордны гадна талд болбол хэдэн жил сууж байгаа нэг нөхөр сууж л байдаг, одоо очвол бараг байж байгаа байх. Нэг ингээд лоозон хадчихсан хэн ч тоож байгаа юм байхгүй. Цагдаа тэр хавиараа нэг тойроод харж байдаг. Тэр хүн бол байнга л сууж байдаг. Тэгтэл тэр хүн чинь суулт хийх тэр цуглах гэдэг шиг тэр эрхээ эдэлж л байгаа байхгүй юу. Жагсаалаас гадна тэр суугаад. Тэгэхээр энэ бол ердийн үзэгдэл гэж л ойлгож сурах хэрэгтэй. Мэдээж анхаарал татахын тулд улс төрийн акц элементүүдийг бол тэр улс төрчдийн тэр гар хөл болно уу, өөрөө байна уу ингээд хэрэгжүүлнэ л дээ. Гэхдээ энэ яриад байгаа тэр ч нэг шүүгч, тэр хяналт тавьж байгаа прокурор. Тэр танай цагдаагийн гурван хүний чинь асуудлаас болоод Монгол Улсын Их Хурал, Монгол Улсын Засгийн газар, дээр нь манай эрх баригч улс төрийн хүчин асуудалд оруулаад үүнийг ашиглаад яриад байгаа байхгүй юу даа. Монгол ардын нам буруутай гээд байна шүү дээ. Монгол ардын нам, тэр шүүгчид ямар буруутай юм? Бид нар тэнд ямар оролцоотой юм, тэр танай цагдаагийн офицерын үйл ажиллагаанд бид ямар оролцоотой юм. Энэ яриад байгаа юмнууд чинь энэ дээр асуудал ба тэр прокурор Чинбат прокурор хэлээд байна шүү дээ. Үүнийг ярих боломжгүй гээд. Үгүй ээ, тэр Чинбат прокурорын тэр хийж байгаа хариуцлага. Энэ Чинбат гэдэг нөхрийн гадаа очиж жагсах хэрэгтэй байхгүй юу даа. Тэр хүн эрхээ хамгаалах гэж байгаа бол. Энэ Цагдаагийн ерөнхий газрын удирдлагын үүдэнд очиж жагс л даа. Бидэнд хандаад байгаа тэр жагсаад байгаа хүмүүс чинь юу яриад байна вэ гэхээр Сүхбаатар аа, энэ Их Хурлын гишүүд ээ. Та нар энэ хууль зүйн орчин дээрээ хяналт тавиад, хамгийн гол нь бидний Үндсэн хуулийн эрхийг хамгаалах, хангах тал та нар байна уу, үгүй юу гэж байна. Бид байна. Нэг.

Хоёрт нь байгаад зогсохгүй бид та бүхнийг харилцахдаа. Нэгэнт гаргасан хууль. Бидний хууль буруу гээд байх юм байхгүй. Бас тэр хуулийг чинь харвал зааглаад. Ингээд эрхийг нь зохион байгуулсны төлөө битгий барьж хорь гээд хэлчихсэн байна. Үгүй ээ, та хэдийг би түрүүн хэлж байна шүү дээ. Дуусгасан хойно нь бариад явж болно шүү дээ. Тэр хүн чинь суугаад жагсаалт, зөрчил үйлдэгдсэн үү, үйлдэгдсэн. Таслан зогсоож байна гэдэг нэрийдлээр Үндсэн хуулийн эрхийг нь хамгаалж хангахгүй байна шүү дээ. Нэг үг байдаг шүү дээ … /минут дуусав/ 
Б.Энхбаяр: Адьшаа гишүүн үгээ хэлье.

Ш.Адьшаа: Өнөөдөр Монгол Улсын Үндсэн хуульд заасан хүний эрх, эрх чөлөөг бол өнөөдөр хууль тогтоох байгууллага, төрийн бүх шатны байгууллага биелүүлэх ийм үүрэгтэй. Тэгэхээр тайван жагсаал цуглааны улмаас эрх нь зөрчигдсөн иргэдийн маргааныг өнөөдөр Хүний эрхийн дэд хороо авч хэлэлцэж байна аа. Гэхдээ энэ асуудалд бол би хүндлэлтэй хандаж байгаа. Хүний эрх зөрчих, жагсаал цуглаан хийх, үгээ чөлөөтэй хэлэх энэ Үндсэн хуулийн энэ эрх бол ардчилсан Монгол Улсад баталгаатай хэрэгжих, үүнд болбол ийм эрхээ эдлэхэд нь төрийн байгууллага, нэн ялангуяа хүчний байгууллага энд энэ эрхээ эдлэх боломжийг хангаж авах, авах гээхийн ухаанаар асуудалд хандах ёстой байсан байх аа гэж бодож байна аа. Гэхдээ нэг хүний эрх ашгийг хамгаалахаас гадна түүнтэй зэрэгцээд нөгөө хүний эрх ашиг, нийгмийн эрх ашиг гэдэг юмыг бид бодолцох ёстой. 
Өнөөдөр энэ хүний эрхийн энэ нээлттэй хэлэлцүүлэгт манай хууль тогтоогчид өөр өөрийн үзэл бодлоор өөрийнхөө одоо Их Хурлын гишүүний хүрээнд олон зүйлийг ярьж байна аа. Хууль тогтоогчид бол хууль тогтоож хуулийн хэрэгжилт, хяналт тавих ёстой. Аливаа хэрэг зөрчил, энэ талаар дэлгэрэнгүй мэдээлэл авах, тухайн хэрэг, зөрчлийн тухай нууцад хамаарах асуудал байгаа шүү дээ. Үүнийг үгүйсгэж болохгүй. Нөгөө талаар энэ шүүгчийн шийдвэрийг өнөөдөр авч хэлэлцэж байгаа нь болбол энэ Үндсэн хуулийн зөрчил рүү авч орох ийм асуудал байгаа шүү. Ийм асуудлыг би удаа дараа үүнийг болбол би энэ цэцийн шийдвэр, шүүхийн шийдвэртэй холбоотой асуудал дээр би өөрийн байр сууриа илэрхийлж байгаа шүү. Энэ дээр бол цаашдаа энэ манай хууль тогтоогчид, нэн ялангуяа энэ Хууль зүйн байнгын хороо, Хүний эрхийн энэ дэд хорооны гишүүд энд бас анхааралтай бас болгоомжтой, бас тэр хууль дээдлэх зарчмаа баримталж ажиллаж байвал үнэхээр хуулийг хэрэгжүүлэхэд чухал ач холбогдолтой байх аа гэж бодож байна аа. 
Б.Энхбаяр: Адьшаа гишүүний юун дээр 1 зүйлийг хэлчихье. Бид Хүний эрхийн дэд хороо, ер нь Улсын Их Хурлын байгууллага, Шүүхийн хуулийг реформыг гаргахдаа тодорхой хэрэг, маргаанд улс төрчид, тэр дотроо хууль тогтоох Засгийн газар институц бол оролцохгүй, хөндлөнгөөс нөлөөлөхгүй гэдэг энэ зарчмыг хатуу хуульчилсан. Яг энэ зарчим дээрээ байгаа. Энэ зарчмаас хэтэрсэн юм юу ч байхгүй. Тухайлсан хэрэг учрал дээр оролцоод шалгаад ингээд яваад байгаа гишүүн байхгүй. Жишээлбэл, Ганбат гишүүний хувьд бол түрүүн ярьсан шүү дээ. Цагдан хорих байранд Улсын Их Хурлын гишүүн хэнтэй ч хүлээгдэхгүйгээр уулзах бүрэн эрхтэй шүү дээ. Яагаад энэ чинь гол асуудал нь Ардчилсан намын бүлгийн дарга нь очихоор оруулахгүй, өөр намын дарга болохоор шууд ороод байгаад л иргэд ойлгомжгүй айгаад байгаа шүү дээ энэ чинь. Дабл стандарт гэж тэрийг хэлээд байгаа байхгүй юу. Тийм хэмжээнээсээ хальсан зүйл бол байхгүй шүү, Адьшаа гишүүнээ.

Ганбат гишүүн үгээ хэлье.

Д.Ганбат: Ингээд бид Хүний эрхийн дэд хороогоороо хүний эрхийн асуудлыг ярьж байна аа гэдэг чинь бас ардчилсан улс орон бас хагас дутуу байна аа л гэсэн үг. Хуулийнхаа дагуу одоо эцсээ тултал энэ хуулийн дагуу явсаар байгаад л энэ асуудлыг цэгцлэх гэж оролдсоор байгаад л хичээсээр байгаад л дуусна гэж бодож байна. 
Монгол Улсын Үндсэн хууль эхлэхдээ ард түмэн бид гэж эхлээд дуусахдаа мэдэхтүн сахигтун гэж дуусдаг аа. Тэгээд Монгол Улсын Үндсэн хууль бол алганд багтсан Монгол Улс гэж ярьдаг аа. Энэ улс оронд Монгол Улсын Үндсэн хууль бол хамгийн эхэнд нэгдүгээрт хэрэгжиж байх ёстой. Тэр ямар нэгэн заавар журам, түүнийг зөрчсөн хуулийг биелүүлэх биш эхлээд энэ хуулийг дагаж мөрдөж байж дараагийнхаа хуулийг, хүний эрхийн түгээмэл тунхаглал, олон улсын, одоо хүний эрхийн фактууд энэ нэгдэн орсноо биелүүлээд ингэж явах ёстой. Түрүүн асуухад хариулахгүй байна лээ шүү, та нар. Тэгээд өнөөдөр ингээд хариулт өгч байгаа энэ байдлыг харахад бол дарга нар нь ирсэнгүй, доор нь ажилладаг улсууд ирсэн байна. Ихэнх нь. 2, 3 янзаар хариулж байна шүү дээ. Улсын Их Хурлын гишүүдийн асуултад. Тэгэхээр хүний эрхийг яаж зөрчиж байгаа нь ингээр харагдаж байгаа юм. 
Монгол Улсын Үндсэн хууль бол алганд багтсан Монгол Улс гэдэг гэж хэлээд байгаагаас биш хэн нэгэн, одоо эрх мэдэлтэй, хэн нэгэн авлигачид, хэн нэгэн намын дарга, намыг төлөөлсөн, нэг намын гарт багтсан ийм Монгол Улс биш шүү. Хэзээ нэгэн цагт энэ одоо засаг төр солигдоно оо, тэр үед энэ Үндсэн хуулийн биелэг биелэлт, зүйл заалтыг бол шалгаж үзнэ ээ. Та бүхэн бол хуулийг дээдэлж ажиллах ёстой шүү. Өнөөдөр энэ зурагтаар, хэвлэл мэдээллээр сонсож байгаа улс ч гэсэн анхааралдаа аваарай. Хэзээ нэгэн цагт үүнийг шалгана аа, тэгэхгүй бол болдоггүй юм аа. Энэ чинь энэ үгээ хэлж байгаа Одбаяр, үгээ хэлж байгаа Монголхүү, энэ тэмцэж байгаа Жавхлан энэ улсууд чинь Монгол Улсын тусгаар тогтнолын баталгаа юм шүү. Үүнийг би хэзээ ч бид нар хориглож болохгүй, тэгэх гэж Үндсэн хуулийг хийсэн юм аа. Гэтэл яаж байна? Гурван шатны шүүхээр шийдсэн иргэн Чимгээгийн ах нь майхан бариад л сууж байна. Түүн дээр Засгийн газрын Хэрэглэх газрын дарга, сайд нь очоод л уулзаж болж байна шүү дээ. Гэтэл яагаад иргэн Жавхлантай энэ албан тушаалтнууд очоод уулзаж болдоггүй юм бэ, тэр одоо иргэн Жавхлангийн төлсөн татвараар тэр цалинжиж байгаа шүү дээ. Гэтэл 17, 18 хоног Монгол Улсын иргэн талбай дээр хүйтэн өвлөөр, маш хүнд хэцүү нөхцөлд, эрүүл мэндээ алдаад эцэст нь эмнэлэгт хүргэж байна аа. Яасан харанхуй яасан хатуу харгис засаг вэ гэдгийг хэлмээр байгаа юм. 
Үүнээс гадна бол хууль, Үндсэн хуулийг бүгд дээдэлж захирагдах ёстой. Монгол Улсын Ерөнхийлөгчөөс, Монгол Улсын Ерөнхий сайдаас авахуулаад Цагдаагийн ерөнхий газрын дарга дотор нь ороод жирийн тэр хэв журам сахиулж байгаад л цагдаа хүртэл орж байх ёстой. Үүнийг одоо шат шатандаа сайн тайлбарлаж, таниулж ингэж явах ёстой юм шүү гэдгийг бас хэл хэлчихье ээ. Үүнээс гадна бол ганц нэг хүн зөрчигдөөд л биз, ганц нэг хүн бол хохироо л биз гэж ярьж болохгүй ээ. Ганц хүн хохирч байна гэдэг чинь дараа бүх хүмүүс хохирохын эхлэл. Яг л ингэж фашизм ирж байсан шүү. Тэр 1930 хэдэн онд анх фашизм ирчхээд хажуу талд бол тэр яг ингээд л сонгоод л энэ төр засаг нь хэвийн ажиллаад л ингэж байхад л нэг мэдэхэд л энэ фашизм, коммунизм ирчихдэг байхгүй юу. Яг ингэж эхэлдэг. Эхлээд еврейг бариад аваад явлаа. Би дуугүй л байлаа. Дараа нь коммунистыг аваад явлаа. Би дуугүй л байлаа. Эцэст нь намайг аваад явахад хэн ч дуугарахгүй үлдлээ гээд энэ явдал Монгол Улс оронд одоо давтагдаж байна шүү. Бид бүхэн үүнийг бага дээр нь хэмжээ хязгаарт нь оруулж энэ одоо шат шатныхаа байгууллагаар хэлэлцэж ярьж явахгүй бол эцсийн эцэст иргэн л буруутай юм шиг тийм ээ. Нөгөө л иргэн ядуу байсан, нөгөө л иргэн аав ээж нь нас барсан, тэр одоо ковидоор. Гэтэл нөгөө брэндийн хувцас өмсчихсөн төрийн албаны албан хаагч дарга нь тийм ээ, жагсаж болдог. Хүмүүсийг цуглуулж болдог. Нөгөө энгийн хоёул гурвуулхнаа гараад үгээ хэлж байгаа хүнийг барьдаг хорьдог. Тэгээд энэ хүн болохоор урьд нь ийм юм хийж байсан гээд янз бүрийн одоо шалтаг гаргаж ирдэг. Тэгээд түүгээрээ яллаад ингэдэг. Хэвлэл мэдээллээр нөгөө гутаадаг доромжилдог … /минут дуусав/

Б.Энхбаяр: Алтанхуяг гишүүн үгээ хэлье.
Н.Алтанхуяг: Энэ нэг англи үг л яваад байлаа. Дабль стандарт гээд. Монголоор болбол хоёр нүүр л гаргаж байна л даа. Энэ Монгол Улсын Үндсэн хуулиар олгочихсон иргэний үг хэлэх, хэвлэн нийтлэх, үзэл бодлоо чөлөөтэй илэрхийлэх эрхэнд уг нь бидний хэн маань ч халдаж болохгүй юм аа. Тэгэхээр одоо ямар халдлага гараад байгаа вэ гэхээр хоёр нүүр гаргаж халдаад байгаа юм. Дарга нар болохоор Сүхбаатарын талбай дээр гэр бариад жагсаал цуглаан хийж болдог. Энэ нэг Ардчилсан намын хэрэлдсэн нэг арван гурван амьтан түүн дээр гарахаар дэвсгэр олддоггүй. Үүнийг чинь хоёр нүүр гэж байгаа юм. Иргэн хүн гараад үг хэлэхээр зэрэг аймаар сүр хүчийг үзүүлээд хэдэн залуу өөдөөс нь тавиад дарж унагаагаад гэдэс, гүзээг нь шувтлаад чирээд. Дарга нар очихоор гөлдийгөөд далдганаад ингээд зогсож байна. Энэ нэг хоёр нүүр гэж байгаа юм. Дабл стандарт гээд байх юм байхгүй л дээ. Ерөөсөө хоёр нүүртэй. 
Монголын төр өөрөө ингээд хүний эрхийн асуудал дээр хэзээ ч хоёр нүүр гаргаж болохгүй. Тэр хүн буруу зөв ярих бол тэр хүний л асуудал. Тэр хүний үг чөлөөтэй олон нийтэд хүрэх бол байх л асуудал. Яагаад бид нар ийм олон ургалч үзэл. Одоо би мартагдсан 30 жилийн өмнө анх гарч байсан үгийг чинь сануулъя. 30 жилийн өмнө ардчилал ардчилал, эрх чөлөө яриагүй юм л даа. Олон ургалч үзэл, юманд янз бүрийн өнцгөөр хандаж болон янз бүрийн байдлаар хүн асуудлаа илэрхийлж болно гэж эхэлсэн юм. Одоо тэр маань хүртэл алга боллоо шүү дээ. Тэгээд л нэг тийм сүр бяр, бичлэг, шантааж тийм мянган юмаар л одоо хүний үг хэлэх эрхийг хаах гэж боогоод байна. Би үнэхээр тэр чиглэлээр тэр хүн гэмт хэрэг үйлдсэн юм уу? Шүүхийн янз бүрийн шийдвэр гарсан, нотлогдсон, нотлох гэж оролдож байгаа юмны тухай яриагүй байна. Одоо манай энэ эрх баригчид, эрх баригчид, гэхээр чааваас энэ жаран хэд Энхбаяр, энэ даргалж байгаа даргаас эхлээд чих нь улайдаг л байх. Нөгөө нэг үхрийн эвэр доргихоор мянган үхрээр доргино гэж. Энэ ерөөсөө ухаангүй ноёны урагшгүй албатууд байна шүү дээ. Тэр доод талд байгаа хүмүүсээ та нар бид нарын үгээр биш ээ. Тэр хууль намаа дагаж, хүний эрхийг дээдэлж, түүнийг номер нэгд тавьж түүний төлөө ажилла гэж ингэж явуулаач. Цаад нэг муу амьтныгаа хашраагаад өг гэж явуулж байгаа байхгүй юу. Үгүй ээ тэгээд л эд нар чинь тэгж ажиллаж байгаа шүү дээ. Би бол илүү тэгж харж байгаа. Тэр талбай дээр болж байгаа олон янзын үйл явдлыг хавар бид нар тэнд нэг зургаа, долоо хоног хэвтэхэд болж байгаа үйл явдал. Уг нь бид нарыг хамгаалах гээд байх шиг байгаа юм. Хамгаалж байгаа юм байхгүй. Үгүй ээ, утсыг булаагаад авчхаж байгаа юм чинь яаж хамгаалах юм. Үгүй ээ. Сая Жавхлан дээр одоо ямар юм болоод байгаа юм. Бас л майхан булаацалдаад л. Ийм муухай байж болохгүй байхгүй юу. Хоёр нүүртэй. Хэрвээ үнэхээр гэр өгөх гэж байгаа юм бол бүгдэд нь гэр өг. Юу ч өгөхгүй гэж байгаа юм бол юу ч үгүй шалдан болгоод тэр нь талбай дээр нь хэвтүүл. Үүнийг чинь л нэг нүүртэй, нэг бодолтой, нэг хуультай түүнийгээ ягштал хэрэгжүүлдэг юм байна гэж иргэд ойлгоно л доо. 
Тэгэхээр би одоо та нарт юу хэлэх вэ дээ, та нар болохоор би та нарт нэг л юм захичихъя. Та нар даргад далдаганадагаа болиод тэр хууль номоо л биелүүлээч дээ. Түүн дотроо хүний эрхийн мэдрэмж номер нэг баймаар байна. Битгий ингээд ядарсан, зүдэрсэн, үгүй ээ тэгээд нэг үг хэлэх гэж байгаа хүнийг ингэж дарамтлаад битгий бай л даа. Хэлнэ л биз дээ. Сайндаа гурван өдөр хэлээд л тэр хүн чинь тэгээд л ядаж стресс нь тайлагддаг юм байгаа биз дээ. Яагаад ийм боломж олгохгүй байгаа юм. Заавал юмны урдуур орж дундуур нь яаж тасалж хаяж, хүч хэрэглэж, юу гэдэг юм машин руу чихэж суулгаж. Түүнийгээ одоо нэг их мундаг юм гэж ойлгох энэ буруу. Ийм байдлаар байгаа, би бол Монголын нийгэм концесуусаар амьдрах ёстой гэж бодож байгаа юм. 
Цагдаагийн эсрэг иргэд бас орилоод байж хэрэггүй. Тэр цагдаа чинь яг өөрөө үүргээ гүйцэтгэж байгаа. Тэгэхдээ тэр цагдаа өөрөө даргаасаа илүү хүний эрхийн мэдрэмжтэй л ажилламаар байна. Үгүй ээ энэ нэг хэн гэдэг нөхөр байна. Одоо энэ ч яах вэ. Яах вэ дээ, тэд орилж л байна. Эрх нь юм чинь яах вэ, орилж л байг л лээ. Заавал очиж амыг нь таглаж, гарыг нь ар талд нь мөшгөж тэр хүйтэн цемент дээр гэдсээр нь чирэх ямар хэрэгтэй юм, ерөөсөө ойлгохгүй юм. Тэгэхээр л ухаангүй ноёны урагшгүй албат. Энхбаяр дарга аа, манайх Хүний эрхийн хороо, дэд хороо байхгүй юу. Тэд бид нар ингээд энд мянган гоё юм ярьдаг. Үгүй ээ энэ хаваржингаа л хүний эрх яриа биз дээ. Хуулийг нь гаргаад л. Одоо ингээд Монголд одоо маргаашаас эхлээд хүний эрх ёстой мандан цэцэглэнэ гэсэн, үхсэн элэнцгийн. Ёстой хэрэг алга. Тийм учраас хуульдаа муу юм алга. Хүний эрхийн байгууллага нь одоо орон тоо нь цөөдөөд элдвийн юм болсон юм алга. Хууль хэрэгжүүлэхдээ болбол хүний эрхийн мэдрэмжгүй, даргын үгийн мэдрэмжтэй л ажиллаад байна даа та нар минь одоо тэгээд бодож үз дээ. Тэгээд зөв л юм хий л дээ. Монголын нийгэм ковидод нэг дээрэлхүүлнэ, дарга нарт нэг дээрэлхүүлнэ, цагдаад нэг дээрэлхүүлнэ. Хүн тэгж л бухимддаг байхгүй юу. Тэр муу, тэр чааваас цагдаагийн буруу бас байхгүй байж магадгүй. Тэгтэл нөгөө хүн чинь тэгж хүлээж авч байгаа байхгүй юу. Үгүй ээ, би нэг үг хэлсний төлөө намайг ингээд байхдаа яадаг юм. Тэгэхээр ийм ийм давхар давхар стресс рүү … /минут дуусав/

Б.Энхбаяр: Мөнхцэцэг гишүүн үгээ хэлье.
Ц.Мөнхцэцэг: Иргэн Одбаярыг цагдан хорих тухайд Эрүүгийн хэрэг хянан шийдвэрлэх тухай хуулийн чухам ямар үндэслэлээр үндэслэл байгааг асууж байхад одоо хууль сахиулах байгууллага, хэрэг бүртгэх, мөрдөн байцаах ажиллагаанд хяналт тавих үүрэгтэй байгууллагын удирдлагууд маань төөрч будлисан, булзааруулсан хариулт өгч байгаа нь харамсалтай. Ийм нөхцөлд Монгол Улсад хүний эрхийг хангах, хүний эрхийг хамгаалах, одоо институц маань хэр одоо амжилттай ажиллах вэ гэдэг дээр бол үнэхээр бас эргэлзээ төрж байна аа. 
Хүний эрхийн Үндэсний Комиссын одоо жагсаал цуглаанд өөрт оруулах тухай одоо тодорхой саналуудыг болбол одоо яг дэмжиж байна. Ер нь өнөөдөр үйлчилж байгаа жагсаал цуглааны тухай хуулиар аравдугаар зүйлд байгаа. Жагсаал цуглаан зохион байгуулах тухай мэдэгдлийг засаг дарга нь одоо шийдвэр гаргадаг аа, мэдэгдлийг хүлээн авч. Энэ бол одоо улс төрийн утгаараа болбол тодорхой нөхцөлд улс төрийн харьяаллаар гэдэг юм уу, улс төрийн байр суурь, эсвэл өөр бусад субъектийын үндэслэлээр тухайн жагсаалыг зөвшөөрөхгүй байх үндэслэлтэй байгаа. Тийм учраас энэ заалтыг өөрчлөх шаардлагатай. 
Мөн энэ тухайн хууль дотор жагсаал цуглаан хийхийг хийж болохгүй объектууд газар, мөн жагсаал цуглаанд оролцсон бүр тодруулбал тайван замаар жагсаал цуглаанд оролцсон иргэдэд эрүүгийн болон одоо захиргааны хариуцлага үүрүүлдэг энэ тогтолцоог ер нь халах шаардлагатай. Олон улсын хүний эрхийн байгууллагууд, Европын холбооны хамтын ажиллагааны байгууллагын одоо хүний эрхийн гол стандартуудыг мөрддөг, Монгол Улсын олон хууль тогтоомжууд энэ дагуу гардаг. Тийм учраас бид нар энэ олон улсын, одоо хүний эрхийн зохицуулалтын дагуу жагсаал цуглаан хийх эрхийн энэ олон улсын стандарт руу илүү бид нар ойртох ёстой. Тийм учраас энэ тал дээр манай Хууль зүйн байнгын хороо тэр дотор одоо Хүний эрхийн дэд хорооны гишүүдэд манлайлан ажиллаж бас хүний эрхийг тайван замаар одоо үг хэлэх, үзэл бодлоо илэрхийлэх эрхийн төлөө бас бол явах болно оо. 
Ер нь сүүлийн үед энэ одоо жагсаал цуглааны тоо олширч, тэр хэмжээгээр бас хүний эрхийн зөрчил нэмэгдэх хандлагатай байна. Мөн тухайн жагсаал цуглааныг одоо тодорхой зорилгоор үймээн самуунд уриалан дуудах хүчирхийллийн хэлбэр рүү оруулах ийм бас тохиолдлууд мэр сэр байгаа. Энэ нөхцөлд Хүний эрхийн Үндэсний Комиссын үүрэг оролцоо тухайн жагсаал цуглааны нөхцөлд хүний эрх зөрчиж байгаа эсэхэд тогтоох энэ ажиллагаа болбол улам илүү хүчтэй болох шаардлагатай байна. Энэ утгаараа бид нар бол Хүний эрхийн Үндэсний Комиссын одоо тогтолцооны болон одоо бусад чадавхыг нэмэгдүүлэх тал дээр болбол Хууль зүйн байнгын хороо анхааран ажиллаж байгаа. Өнгөрсөн хавар Улсын Их Хурлын чуулганаар баталсан Хүний эрх, хамгаалагч эрх зүйн байдлын тухай хуульд болбол энэ тайван замаар жагсаал хийж байгаа. Хүний эрхийн төлөө тэмцэгчдээ хамгаалах, мөн одоо хүний эрхийн төлөө тэмцэгчдийн одоо хохирол болон одоо бусад эд хөрөнгийн хохирлыг нөхөн төлбөр олгох зэрэг ийм заалтуудыг хийсэн. Тэгэхээр энэ одоо асуудлыг хэрэгжүүлэх энэ тал дээр мөн төсвийн асуудал дээр бас тодорхой бэрхшээл үүссэнийг бид нар Хууль зүйн байнгын хорооны гишүүд хүний эрхийн төлөө, хүний эрхийг хамгаалах, энэ тогтолцооныхоо төлөө ямар нэг байдлаар төсвийн болон санхүүжилтийн нь хориг хязгаар тогтоох ёсгүй гэдэг дээр хатуу байр суурьтай байгаа. Төсөв дээр бол бид нар бас энэ тал дээр хүчтэй байр суурь илэрхийлж байгаа. 
Ингээд ер нь эцэст нь хэлэхэд бол энэ хүний эрхийг хамгаалах, түүнийг одоо хэрэгжүүлэх, хүний эрхийн зөрчилд хяналт тавина гэдэг бол маш өндөр түвшний мэргэжлийн үйл ажиллагаа, хууль сахиулах байгууллагын зүгээс мөн одоо хүний эрхийн хамгаалах, одоо үндэсний болон иргэний нийгмийн байгууллагууд, дээр нь тухайн жагсаал цуглаанд орж байгаа иргэдийн хувьд ч гэсэн бас их хүний эрхийг дээдэлсэн байдлаар хандаж, хуулийн дагуу мөн хүчирхийлэлгүй байдлаар тэмцэх нь чухал байгаа. Тэгээд энэ цаг үе хүйтэн болж байгаа энэ нөхцөлд, бас гадаа өлсгөлөн зарлаж байгаа иргэдэд тодорхой дулаалга болон майхан юугаар хангах зэрэг асуудал дээр, бас хууль тогтоомжийн зарим нэг зөрчилтэй заалтуудыг бид нар өөрчлөх шаардлагатай. Энэ тал дээр бас илүү мэдрэмжтэй ажиллахыг бол энэ Хүний эрхийн Үндэсний Комисс, мөн хууль сахиулах байгууллагууд, цагдаа, прокурорын байгууллагын удирдлагууд бас анхааруулж хэлмээр байна аа.
Б.Энхбаяр: Баярлалаа. Миний хувьд бас гишүүнийхээ хувьд төгсгөлд нь үг хэлье ээ гэж бодож байна. 
Нэгдүгээрт, энэ хуралдаан бол хэдийгээр өнөөдөр дуусаж байгаа ч гэсэн хаагдахгүй ээ. Яагаад хаагдахгүй гэхээр хүний эрхийн тэмцэлд бол эцсийн цэг гэж байдаггүй. Төгсгөл гэж байдаггүй, энэ бол тасралтгүй тэмцэл байдаг. Сая манай олон гишүүд хэлж байна. Хүний эрхийн асуудал дээр Монголын төр нэг л нүүртэй байх ёстой. Төрийн тэргүүнээсээ эхлээд хууль тогтоох байгууллага, Засгийн газар, шүүх иргэдээ хүртлээ нэг л нүүртэй байх ёстой. 
Хууль тогтоогч бол бодлогоо гаргасан. Эрүүгийн хууль болон эрүүгийн хэрэг хянан шийдвэрлэх тухай хуулиар иргэдийн үзэл бодлоо чөлөөтэй илэрхийлж байгаа эрх дээр хорих ял шийтгэл тавиагүй, хорих ялыг авчихсан шүү дээ. Гүтгэх гэдэг зүйл ангиас. Хорих ялгүй гэмт хэрэг шүү дээ. Энэ бол Монгол төрийн бодлого. Өөрөөр хэлбэл иргэдийнхээ итгэл үнэмшилтэй байх эрх, үзэл бодлоо чөлөөтэй илэрхийлэх эрх чөлөөгөө эдэлснийх нь төлөө хорихгүй гэсэн үг шүү дээ. Энэ бодлогоо зарлачихсан. 
Цагдан хорих гэдэг бол та бүхэн маань таслан сэргийлэх арга хэмжээ гэж хэлж байгаа боловч г хэнд ч тэр энэ бол хорих хэлбэр байхгүй юу. Хорих хэлбэр. Шалгаж байгаа хүнд байдлаар нь хорьж байна гэсэн үг. Улсын Их Хурлын эрхэм гишүүдэд шүүхийн шийдвэр гүйцэтгэх байгууллагаас авсан судалгааг тараасан байгаа. 2020, 2021 оны судалгааг тараасан. 2020 онд Улсын Их Хурлын сонгууль явагдсан. 2021 онд Монгол Улсын Ерөнхийлөгчийн сонгууль явагдсан. Ийм их улс төрийн талцал хуваагдал сонгууль явагдаж байх үед ч саяын ярьж байгаа үзэл бодлоо чөлөөтэй илэрхийлэх, итгэл үнэмшилтэй байх эрхээ эдэлснийх нь төлөө иргэдээ цагдан хориогүй шүү дээ. Хориогүй. 
Сая шийдвэр гүйцэтгэлээс ирүүлж байгаа судалгаагаар урьд нь байгаагүй буюу хүний хувийн улс төрийн эрх, эрх чөлөөний эсрэг гэмт хэрэг үйлдсэн буюу Эрүүгийн хуулийн арван дөрөвдүгээр зүйл ангиар насанд хүрсэн 3 хүнийг цагдан хоригдсон гэдэг мэдээлэл анх удаа орж ирж байгаа шүү. Энэ бол бодитой тоо. Тэгээд үүний цаана ямар асуудлууд явж байна вэ гэхээр ер нь итгэл үнэмшлийг цагдан хориод эхэлчихлээ. Төрийн бодлого нь бол цагдан хорихгүй гээд хуулиа гаргачихсан шүү дээ. Торгох ялтай гэмт хэрэг дээр шалгагдаж байгаа хүнийг цагдан хорьдог нь яаж байгаа юм. Тэр хүн гэмт хэрэг үйлдсэн гэм буруутай нь нотлогдоод ямар шийтгэл авах вэ гэхээр торгох ял авах байхгүй юу. Тэр зүйл анги нь хорих ял байхгүй. Тийм хэрэг дээр шалгаж байна аа гэж хорьж шалгаж байгаа чинь өөрөө одоо энэ хэрэг хянан шийдвэрлэх ажиллагааны зарчим, зүйлд нийцэх үү гэдгийг бодоорой. 
Би түрүүн хэлсэн. Улсын Их Хурал шүүхийн реформыг амжилттай хийгээд явж байна аа. Энд Улсын Их Хурлын гишүүд маань өөрсдөө үлгэрлэж байгаа. Яаж үйлдвэрлэж байгаа вэ? Тодорхой тохиолдолд хэрэг учралын асуудлаар улс төржих, дотоод асуудалд нь оролцох ийм асуудлаас шууд түдгэлзсэн байр суурьтай ханддаг болж байгаа. Би бас гишүүддээ хэлж байгаа юм. Энэ тодорхой иргэний эрх хөндөгдөж байгаа асуудал дээр харчхаад, хараагүй царайлаад байгаа хэрэг биш шүү. Өөрсдөө тодорхой хэрэгт оролцож, улс төрчид болохгүй ээ гэдэг хууль гаргасан учраас хуулиа сахиж байгаа өөрсдөөрөө үлгэрлэж байгаа асуудал байхгүй юу. Энэ дутагдлын хажуугаар дуугүй одоо хараад байгаа асуудал биш. Тийм учраас Хүний эрхийн дэд хороо өнөөдөр хуралдаж байгаа асуудал бол сая энэ болж байгаа асуудлууд дээр, бас нэлээн хараад хүлээс алдраад, хэмжээгээ даваад ирж байгаа учраас энэ дээр хуралдаж байгаа бол сануулга шүү. Том сануулга. Манай дарга нар, дарга хэлэхээр хүнийг хориод, дарга хэлэхээр сулладаг байж ёсгүй ээ л гэж бид хууль гаргасан. Та бүхний дарга бол хууль. Тэр дотроо хүний эрхийн мэдрэмжтэй байх асуудал туйлын чухал. Хуулиасаа гадна. Манай олон гишүүд хэлж байна шүү дээ. Би түрүүн яагаад ганц асуулт асуусан бэ гэж Үндсэн хуульд заасан итгэл үнэмшилтэй байх эрх, үзэл бодлоо чөлөөтэй илэрхийлэх эрх чөлөө хоёр туйлын ялгаатай хоёр эрх. Та бүхэн түрүүн хариулахдаа ялгаагүй юм шигээр хариулж байна лээ. Энэ бол хуулийн сургуулийн нэгдүгээр курст заадаг ийм хамгийн суурь эрхийн ойлголт. Монгол Улсын Үндсэн хуульд зааснаар итгэл үнэмшилтэй байх эрх бол хүний салшгүй дөрвөн эрхийн нэг. Яагаад салшгүй дөрвөн эрхийн нэг вэ гэхээр итгэл үнэмшилтэй байх эрхийг дайн болон онц байдлын үед ч хууль тогтоогч хууль гаргаж хязгаарлахыг Үндсэн хуулиар хориглосон ийм эрх байгаа байхгүй юу. Хэн ч халдаж болдоггүй эрх. Тэр дотроо хууль тогтоогч хууль гаргаж ч халдаж болохгүй гээд заачихсан эрх. Үзэл бодлоо чөлөөтэй илэрхийлэх эрх чөлөөн дээр бол хууль тогтоогч хууль гаргаж хязгаарлаж болдог эрх ийм том ялгаатай шүү дээ. Тэгэхээр хүний эрхийнхээ хамгийн суурь, ийм эрхүүдийн онцлог ялгааг хууль сахиулагч, хуулийг хэрэглэгч байгууллагын удирдлагууд маань А үсгээ, хүний эрхийнхээ А үсгийг одоо энэ талаар ийм ойлголттой байгаад би бол харамсаж байгаа юм. Хүний эрхийг хичээлээр бас мэдрэмжийг олдоггүй л дээ. Хичээлээр олохгүй яг өөрийгөө тэр хүний оронд тавиад, тэр хүнийг зүрх сэтгэлээрээ мэдэрч байж тэр мэдрэмж сууна. Энэ бол хүнийсгэгдэх зүйл биш. Энэ таны асуудал байхгүй юу. Манай хууль сахиулагч дээр байдаг нэг хуучинсаг ойлголт бол үүргээ эдэлчхээд, эрхээ эдэл гэдэг юм. Үгүй. Одоо өөр. Эрхийг нь эдлүүлнэ. Энэ бол төрийн үүрэг байхгүй юу. Энэ бол та бүхний үүрэг. Бид бүхний бүгдийн үүрэг. 
Тийм учраас энэ хүний эрхийн асуудал дээр бол би сая хэлж байна. Цэг гэж байхгүй. Хаалт гэж байхгүй. Энэ асуудал цаашаа үргэлжилбэл бид хуралдах байтугай дараагийн асуудал руу орно оо. Би түрүүн хэлсэн, энэ бол сануулга гэж. 
Тийм учраас өнөөдрийн хурал маань, бас олон гишүүд маань санал бодлоо хэллээ. 
Би бол одоо өнөөдрийн хуралдааныг албан ёсоор өндөрлөж байна. Тэгэхдээ хүний эрхийн асуудал дээр хаалт гэж байхгүй шүү гэдэг үгээр өнөөдрийн хуралдааныг хаая.

